
>अंदर विशेष

नई दिल्ली। महंगाई बढ़ गई है, यह 
और बढ़ने वाली है, यह तय है। साथ 
में बैंकों से कर्ज लेना भी महंगा होने 
वाला है। ये बातें रिजर्व बैंक, यानी 
RBI की हैं। इसके चलते RBI को 
फरवरी 2023, यानी करीब 4 साल 
बाद रेपो रेट बढ़ाना पड़ा है। 

रेपो रेट 5.25% से बढ़ाकर 
5.50% कर दिया है। अब ये क्यों 
किया, इसे समझने के लिए सबसे 
पहले रेपो रेट समझना जरूरी है। 
रेपो रेट वो ब्याज दर है जिस पर 
बैंक RBI से कर्ज लेता है। फॉर्मूला 
ये है कि रिजर्व बैंक महंगा कर्ज 

बैंको को देगा तो बैंक लोगों को 
और महंगा कर्ज देंगे। इससे लोग 
कम कर्ज लेंगे और खर्च भी कम 
करेंगे। खर्च कम करेंगे तो मांग कम 
होगी, मांग कम होने से महंगाई 
काबू में रहेगी। RBI ने महंगाई 
का अनुमान भी बढ़ाया है। अब 
2026-27 में महंगाई दर 5.2% 
रहने का अनुमान है, जो पहले 
5.0% था। हालांकि, अर्थव्यवस्था 
के मोर्चे पर अच्छी खबर है। RBI 
ने 2026-27 के लिए GDP ग्रोथ 
का अनुमान 6.7% से बढ़ाकर 
7.1% कर दिया है।

RBI की मॉनिटरी पॉलिसी 
कमेटी यानी MPC की तीन 
दिन चली बैठक के बाद गवर्नर 
संजय मल्होत्रा ने 7 अक्टूबर को 
नए फैसलों की जानकारी दी। 
RBI ने अपना रुख भी बदलकर 
‘कैलिब्रेटेड टाइटनिंग’ कर दिया 
है। आसान भाषा में इसका 
मतलब है कि फिलहाल ब्याज  
दरों में कटौती की गुंजाइश कम हो 
गई है। आने वाले समय में RBI 
दरों को स्थिर रख सकता है या 
जरूरत पड़ने पर इन्हें और बढ़ा 
सकता है।

लखनऊ। पटना से लखनऊ 
आ रही इंडिगो की एक फ्लाइट 
बुधवार शाम खराब मौसम के 
दौरान आकाशीय बिजली की 
चपेट में आ गई। इससे प्लेन का 
अगला हिस्सा यानी नोज क्षतिग्रस्त 
हुआ है। जिस वक्त प्लेन बिजली 
की चपेट में आया, उस समय वह 
करीब 17 हजार फीट की ऊंचाई 
पर था। हालांकि, पायलट ने 
सूझ-बूझ से विमान की लखनऊ 
एयरपोर्ट पर सुरक्षित लैंडिग 
कराई। विमान में 150 यात्री सवार 
थे, सभी सुरक्षित हैं।

पटना से अहमदाबाद जाना 
था, लखनऊ में ही रोका गया 
प्लेन: इंडिगो विमान ने पटना 
एयरपोर्ट से बुधवार दोपहर 3:10 
बजे उड़ान भरी। इसी विमान 
को शाम 5:05 बजे लखनऊ से 
अहमदाबाद जाना था। एयरपोर्ट 

सूत्रों के मुताबिक, 17 हजार फीट 
की ऊंचाई पर बिजली की चपेट में 
आने के बाद विमान शाम 4:05 
बजे लखनऊ एयरपोर्ट पर उतरा। 
जबकि इसे शाम 4:20 बजे 
पहुंचना था। तकनीकी दिक्कत 
आने के बाद विमान को लखनऊ 
एयरपोर्ट पर ही रोक दिया गया। 
यात्रियों के लिए इंडिगो ने दूसरे 
विमान का इंतजाम किया। सभी 
यात्रियों को शाम 6:22 बजे 
अहमदाबाद के लिए रवाना किया 
गया। इंजीनियरों की टीम खराब 
हुए विमान की जांच कर रही है। 

इंडिगो की फ्लाइट पर बिजली गिरी, लखनऊ में 
इमरजेंसी लैंडिंग: विमान का हिस्सा क्षतिग्रस्त

महंगाई बढ़ी, अब कर्ज लेना और चुकाना भी 
महंगा, आरबीआई की चेतावनी- कीमतें बढ़ेंगी

यूपी के 7 जिलों में बाढ़, 
लखनऊ में 6 दोस्त बहे 
नई दिल्ली। देश के ज्यादातर राज्यों से मानसून लौट 
चुका है। हालांकि, मध्य प्रदेश के 16 जिलों में चक्रवात 
के असर के चलते अगले 3 दिन बारिश होने का अनुमान 
है। वहीं, उत्तराखंड, बिहार, हरियाणा, झारखंड, उत्तर 
प्रदेश, हिमाचल प्रदेश, छत्तीसगढ़ और पंजाब में बारिश 
की संभावना है।

पहाड़ों पर हुई बारिश से यूपी में 10 नदियां उफान 
पर हैं। लखनऊ और सीतापुर समेत 7 जिलों में और 
गोंडा के 10 गांवों में अभी भी बाढ़ है। लखनऊ के 
इटौंजा में बाढ़ के पानी के तेज बहाव में 6 दोस्त बह 
गए। एक की मौत हो गई। 5 को बचा लिया गया। उन्नाव 
में दीवार गिरने से महिला की मौत हो गई। उत्तराखंड के 
कई हिस्सों में मंगलवार शाम बारिश और बर्फबारी हुई। 
देहरादून में बारिश हुई जबकि अल्मोड़ा और उत्तरकाशी 
में तेज बारिश के साथ ओले गिरे। वहीं, हरियाणा के 
पंचकूला में भी ओले गिरे। यमुनानगर में हुई तेज बारिश 
के कारण मंडियों में खुले में रखी धान की फसल और 
ट्रालियों में लदी उपज भीग गई। बिहार के मुंगेर, गयाजी, 
बांका मोतिहारी में मंगलवार को बारिश हुई। 6 जिलों के 
करीब 466 गांव अब भी बाढ़ की चपेट में हैं। करीब 8 
लाख लोग बाढ़ से प्रभावित हैं।

अमेरिका में विदेशी 
छात्रों के लिए नौकरी 
महंगी होगी
वॉशिंगटन डीसी। अमेरिका 
में पढ़ने वाले विदेशी छात्रों 
के लिए पढ़ाई के बाद नौकरी 
करना महंगा हो सकता है। 
ट्रम्प सरकार ने हर नए छात्र 
के लिए 70 हजार डॉलर यानी 
करीब ₹68 लाख फीस लगाने 
का प्रस्ताव रखा है। यह फीस 
ऑप्शनल प्रैक्टिकल ट्रेनिंग 
(OPT) के लिए रखी गई 
है। इसके तहत विदेशी छात्रों 
को पढ़ाई पूरी करने के बाद 
अमेरिका में नौकरी करने की 
अनुमति मिलती है। फीस छात्र 
को नहीं, बल्कि उसके कॉलेज 
या यूनिवर्सिटी को देनी होगी। 
इस फैसले का सबसे ज्यादा 
असर भारत और चीन के छात्रों 
पर पड़ेगा।

पाकिस्तान में आटे के 
संकट से जूझ रहे लोग
इस्लामाबाद। पाकिस्तान के 
पेशावर में आटे की कीमत तेजी 
से बढ़ने से लोग परेशान हैं। 
20 किलो मोटे आटे का बैग 
3,300 पाकिस्तानी रुपए तक 
पहुंच गया है। आटे की कीमत 
बढ़ने का असर तंदूरों पर भी 
पड़ा है। 20 रुपए में मिलने 
वाली 50 ग्राम की रोटी अब 
30 रुपए में बिक रही है। कई 
इलाकों में एक रोटी की बिक्री 
भी बंद कर दी गई है और 40 
रुपए में दो रोटियां दी जा रही 
हैं। सरकारी सब्सिडी वाला 
आटा बाजार से लगभग गायब 
हो गया है। इसके चलते दुकानों 
पर व्यावसायिक आटे की 
कीमत बढ़ गई है। 20 किलो 
महीन आटे का बैग 3,120 
रुपए में बिक रहा है।

शादी तय हुई तो 
गर्लफ्रेंड को मार डाला
झांसी। झांसी में शादी तय 
होने से नाराज बॉयफ्रेंड ने 19 
साल की गर्लफ्रेंड की गोली 
मारकर हत्या कर दी। बॉयफ्रेंड 
दीवार फांदकर घर में घुसा। 
फिर लड़की की कनपटी से 
तमंचा सटाकर गोली मार दी। 
इसके बाद बॉयफ्रेंड अपने 
घर पहंुचा और खुद को भी 
गोली मारने की कोशिश की। 
लेकिन, घरवालों ने उसे 
रोक लिया। इसके बाद वह 
घर से भाग गया। मृतक की 
पहचान कक्षा- 9 में पढ़ने 
वाली चंचल रायकवार (19) 
के रूप में हुई। सूचना पर 
एसएसपी विकास कुमार मौके 
पर पहंुचे। पुलिस ने शव 
पोस्टमॉर्टम के लिए भेजा। 
घटना बुधवार दोपहर करीब 
साढ़े 3 बजे सीपरी बाजार 
थाना क्षेत्र की है।

जयपुर। जयपुर में 14 सितंबर को 
हुई बैंक के एटीएम लूट मामले में 
पुलिस ने मुख्य शातिर आरोपी को 
गिरफ्तार कर लिया। रामनगरीया 
थाना पुलिस ने आरोपी से लूटी गई 
रकम में से 4 लाख रुपए, वारदात 
में इस्तेमाल की देसी पिस्टल, 2 
मैगजीन और 6 जिंदा कारतूस 
बरामद किए। मामले में अब तक 
आरोपियों से कुल 38 लाख रुपए 
बरामद किए जा चुके हैं। आरोपी 
मस्तराज मीणा वारदात के बाद 
कोटा, कोयंबटूर समेत अलग-
अलग जगहों पर ठिकाने बदलकर 
फरारी काट रहा था। पुलिस की टीम 
ने आरोपी मस्तराम मीणा उर्फ मस्ती 
(28) निवासी कसोले का पुरा 
करौली हाल निवासी श्रीकृष्णपुरा 
जयपुर को इंदिरा गांधी नगर से 

5 अक्टूबर को दबोच लिया। 
रामनगरीया थाना क्षेत्र में अक्षयपात्र 
मंदिर के पास बैंक ऑफ इंडिया के 
एटीएम से कैश निकालकर बाहर 
आ रहे कर्मचारियों को बाइक सवार 
बदमाशों ने हथियार की नोक पर 
रोक लिया था।  बदमाश कर्मचारियों 
से करीब 42 लाख रुपए से भरा बैग 
लूटकर फरार हो गए थे।

एटीएम लूट का मास्टरमाइंड 
गिरफ्तार, 4 लाख रु. बरामद

गहलोत से बोले पायलट- 
सबके इंचार्ज आप: पंजाब 
-राजस्थान में क्या फर्क
जयपुर। कांग्रेस वॉर रूम में 
बुधवार को बैठक से पहले पूर्व 
सीएम अशोक गहलोत और कांग्रेस 
महासचिव सचिन पायलट के बीच 
हुई बातचीत चर्चा में है। इस दौरान 
गहलोत ने प्रदेश कांग्रेस प्रभारी 
सुखजिंदर सिंह रंधावा और सचिन 
पायलट से कहा- पंजाब इंचार्ज 
(पायलट), अब बताइए। पहले 
आपके इंचार्ज ये (रंधावा) थे, 
अब इनके इंचार्ज आप हैं। इस पर 
पायलट ने हंसते हुए कहा- सबके 
इंचार्ज आप ही हो। राजस्थान, 
पंजाब… क्या फर्क पड़ता है? 
गहलोत ने भी हंसते हुए कहा- हम 
तो परमानेंट इंचार्ज हैं। इस दौरान 
गहलोत, पायलट, प्रदेशाध्यक्ष 
गोविंद सिंह डोटासरा सहित वहां 
मौजूद नेताओं ने खूब ठहाके लगाए।

बेंगलुरु में SIR के 
खिलाफ प्रदर्शन
नई दिल्ली।  बेंगलुरु में गुरुवार को 
स्पेशल इंटेंसिव रिवीजन (SIR) 

के विरोध में 
कॉकरोच जनता 
पार्टी (CJP) 
का प्रदर्शन होगा। 
इसमें यूट्यूबर 
ध्रुव राठी भी 
शामिल होंगे। 
राठी बेंगलुरु 
पहुंच चुके हैं। 

उन्होंने एक्स पर वीडियो शेयर कर 
इसकी जानकारी दी।

CJP के फाउंडर अभिजीत 
दीपके ने भी एक वीडियो शेयर 
किया। इसमें उन्होंने कहा कि वह 
प्रदर्शन के लिए बेंगलुरु में हैं और 

सभी के लिए एक सरप्राइज लेकर 
आए हैं। इसके बाद वीडियो में ध्रुव 
राठी दिखाई देते हैं। 10 अक्टूबर 
को कॉकरोच जनता पार्टी दिल्ली के 
जंतर-मंतर पर मुख्य चुनाव आयुक्त 
ज्ञानेश कुमार के इस्तीफे के लिए 
प्रदर्शन करने वाली है।

CJP ने सुबह 10:30 बजे 
फ्रीडम पार्क में प्रदर्शन और पीपुल्स 
ट्रिब्यूनल का आयोजन किया 
है। दीपके उन स्थानीय लोगों से 
बातचीत करेंगे, जिनके नाम वोटर 
लिस्ट से गलत तरीके से हटाए गए 
हैं। इससे पहले बुधवार सुबह एक्टर 
प्रकाश राज ने एक्स पर वीडियो 
शेयर कर बताया था कि प्रदर्शन में 
एक सरप्राइज गेस्ट शामिल होंगे। 
उन्होंने बताया कि यह खास मेहमान 
ध्रुव राठी हैं और यह बेंगलुरु में 
उनका पहला दौरा है। 

CJP प्रोटेस्ट में शामिल 
होंगे यूट्यूबर ध्रुव राठी

‘हम करके रहेंगे’: 2047 तक विकसित भारत बनाएंगे: मोदी
नई दिल्ली/वडनगर। ‘वी विल 
डू इट... हम करके दिखाएंगे।’ 
पीएम मोदी ने बुधवार को अपने 
सार्वजनिक जीवन के 25 साल 
पूरे होने पर आयोजित कार्यक्रम में 
इस नारे का 19 बार जिक्र किया। 
उन्होंने एक घंटे की स्पीच में 
कहा, ‘जब तक भारत विकसित 
नहीं होता, तब तक न थकूंगा, 
न रुकूंगा।’ उन्होंने कहा, ‘मैं 
महत्वाकांक्षा नहीं, मिशन के लिए 
जीता हूं। जिसने मुझे गिराया, उसी 
ने खड़ा होना सिखाया। जिसने मेरा 
विरोध किया, उसने लोकतंत्र की 
शक्ति समझाई।’ उन्होंने कहा कि 
25 साल पीछे मुड़कर देखने पर 
उपलब्धियों से ज्यादा कृतज्ञता का 
भाव आता है। हर घटना ने कुछ 
सिखाया और नम्र होना सिखाया। 
ईश्वर से यही मांगा कि सीखने 

की इच्छा कभी कम न हो। मोदी 
ने कहा, “हमने इस राष्ट्र में जन्म 
लिया है, ये एहसास ही अमृत है। 
इसके सामने सत्ता सुख कुछ नहीं 
है। पद-प्रतिष्ठा तो कहीं भी मिल 
सकती है, लेकिन भारत जैसी 
पुण्यभूमि नहीं मिलेगी। 25 सालों 
का आकलन इससे नहीं होगा कि 
मैं कहां पहुंचा, बल्कि इससे होगा 
कि मेरा देश कहां पहुंचा।”
समय आराम का नहीं है
पीएम ने कहा, “हर चीज में भारत 
सिरमौर है। टेक्नोलॉजी, खेल, 
उद्योग में भारत का तिरंगा लहराए। 
आज पूरे विश्व में भारत के पायलट 
की चर्चा है। एक दिन वो भी 
आएगा, जब दुनिया मेड इन इंडिया 
प्लेन की चर्चा करेगी। ये लक्ष्य तभी 
पूरे होंगे, जब हम दूरदर्शी नीतियां 

बनाएं और परिश्रम की पराकाष्ठा 
करें।” उन्होंने कहा, “ अब ये समय 
आराम का नहीं है। ये समय सोच 
के साथ आगे बढ़ने का है। देश के 
लिए खुद को खपा देने का है। आज 
भारत में जितने युवा हैं, वो इतिहास 
से मिला बहुत बड़ा मौका है, जिसे 
हमें गंवाना नहीं है।”

कई विभीषिकाएं, लेकिन 
कभी साहस नहीं टूटा
पीएम ने कहा, “हमारे दिल 
की हर धड़कन में क्या एक ही 
संकल्प नहीं गूंजना चाहिए कि 
हमें प्राचीन भारत के गौरव को 
पुनर्जीवित करना है। कभी भारत 

विश्व की अर्थव्यवस्था का नेतृत्व 
करता था। समय का चक्र बदला, 
गुलामी का कालखंड आया, 
भारत को लूटकर तबाह कर दिया 
गया। जो भारत दुनिया को दिशा 
दिखाता था, उसके पुस्तकालय 
जला दिए गए। छोटे-छोटे संकट 
विकराल होने लगे। अकाल, कई 
विभीषिकाएं, लेकिन तब भी मां 
भारती की संतानों का साहस नहीं 
टूटा।” 

पीएम मोदी ने कहा, “आज 
मेड इन इंडिया फोन का जलवा 
है। कभी भारत में ब्लैकआउट 
हेडलाइन बनती थी, आज सोलर 
पावर के चर्चे होते हैं। आज खेती 
का उदाहरण भी है। आजादी के 
बाद खेती के बढ़ने की दर किसी 
दशक में रही तो 2015-25 के 
दशक में सबसे ज्यादा रही।”

2014 में देश निराशा में डूबा था, कई चुनौतियां थी
पीएम मोदी ने कहा, “जब गुजरात पहुंचा तो प्रशासनिक व्यवस्था 
का ज्यादा ज्ञान नहीं था, तब सिर्फ जनशक्ति का भरोसा था। 
इसी विश्वास को मैंने अपना सामर्थ्य बनाया। मैंने जनता को 
साथ लेकर निर्णय लिए, नीतियां बनाई और इन्हें लागू किया। 
यही मंत्र- वी विल डू इट...जब जनता साथ हो तो परिणाम ही 
आते हैं। गुजरात ने करके दिखाया।” पीएम मोदी ने कहा, “तब 
विकराल चुनौतियां मुंह बाए खड़ी थीं। देश का हर नागरिक नया 
रास्ता खोज रहा था। भारत की इकोनॉमी को लेकर दुनिया कहने 
लगी थी- इट्स अ गॉन केस। तब कोई ज्योत दिखती नहीं थी। 
निराशा में डूबे देश को आशा की जरूरत थी। उन्होंने कहा, “मैंने 
वही काम किया, जो मुझे आता था। मैंने लोगों के साथ मिलकर 
काम किया और उनके साथ मिलकर फिर दोहराया- वी विल डू 
इट। अब तस्वीर बदल गई है।” पीएम मोदी ने कहा, “हमने इस 
राष्ट्र में जन्म लिया है, ये एहसास ही अमृत है। इसके सामने 
सत्ता सुख कुछ नहीं है। पद-प्रतिष्ठा तो कहीं भी मिल सकता है, 
लेकिन भारत जैसी पुण्यभूमि नहीं मिलेगी।

फिर हिरासत में लिया राहुल और 
प्रियंका गांधी को, जमकर हंगामा

इंडिया ब्लॉक का सीईसी ज्ञानेश के खिलाफ लगातार दूसरे दिन प्रदर्शन

नई दिल्ली। ज्ञानेश कुमार के 
इस्तीफे की मांग को लेकर राहुल 
और प्रियंका गांधी ने बुधवार को 
लगातार दूसरे दिन प्रदर्शन किया। 
इस बार दोनों जंतर-मंतर के 200 
मीटर पहले सड़क पर बैठ गए। 
सुरक्षा बलों ने उन्हें आगे नहीं जाने 
दिया तो प्रियंका संविधान की कॉपी 
लेकर सड़क पर लेट गईं। इस बीच 
कांग्रेस कार्यकर्ता की सुरक्षाबलों के 
साथ धक्का-मुक्की भी हुई। इससे 
पहले राहुल-प्रियंका विपक्षी सांसदों 
के साथ सागर रत्ना रेस्टोरेंट में 
लंच के बाद जंतर-मंतर के लिए 
निकले थे। लंच कांग्रेस अध्यक्ष 
मल्लिकार्जुन खड़गे ने दिया था। इस 
लंच में सपा के नेता नहीं पहुंचे।

मंगलवार को इंडिया ब्लॉक के 
200 से ज्यादा सांसदों ने संसद से 
चुनाव आयोग के ऑफिस तक मार्च 
निकाला था, लेकिन उन्हें पहले ही 
रोक दिया गया। इसके बाद राहुल 
और प्रियंका ने आकाशवाणी परिसर 
में 8 घंटे धरना दिया था। इस दौरान 
राहुल और प्रियंका को दो बार 
हिरासत में लिया गया। आकाशवाणी 
परिसर में जबरन घुसने पर दोनों के 
खिलाफ FIR दर्ज की गई है।
विपक्षी सांसदों ने 10 
अक्टूबर को राष्ट्रपति से 
मिलने का समय मांगा
INDIA ब्लॉक के नेताओं ने 10 

अक्टूबर को राष्ट्रपति से मिलने 
का समय मांगा है। विपक्षी नेताओं 
ने बुधवार को राष्ट्रपति को लेटर 
सौंपकर मुलाकात का समय मांगा। 
इसमें मुख्य चुनाव आयुक्त ज्ञानेश 
कुमार के इस्तीफे की मांग रखी गई 
है। दिल्ली पुलिस के मुताबिक, 
विपक्षी सांसदों के प्रदर्शन में बुधवार 
को 91 लोग हिरासत में लिए गए 
थे। पुलिस हिरासत के बाद कांग्रेस 
सांसद प्रियंका गांधी और अन्य 

नेताओं को छत्रसाल स्टेडियम लाया 
गया। स्टेडियम में भारी पुलिस बल 
तैनात रहा। 
प्रियंका ने ज्ञानेश कुमार 
के खिलाफ नारेबाजी की
राहुल गांधी बाराखंभा पुलिस स्टेशन 
से बाहर निकले पुलिस राहुल गांधी 
को हिरासत में लेने के बाद बाराखंभा 
पुलिस स्टेशन ले गई थी। उन्हें करीब 
एक घंटे बाद छोड़ा गया।

कांग्रेस सांसद बोले- न 
राहुल, न ही जनता डरेगी
कांग्रेस सांसद गौरव गोगोई ने 
कहा, आज पूरा विपक्ष वोट देने के 
अधिकार की रक्षा के लिए एकजुट 
है। न राहुल गांधी और न ही देश 
की जनता पुलिस या ज्ञानेश कुमार 
से डरने वाली है। राहुल ने कहा- 
हम चुनाव आयुक्तों से मिलना 
चाहते थे। दिल्ली पुलिस ने हमें 
रोका और कहा कि आप यहां पर 
प्रदर्शन नहीं कर सकते हैं। इसलिए 
हमने तय किया है कि हम जंतर-
मंतर जाएंगे। ज्ञानेश कुमार इस देश 
के लेजिटिमेट CEC नहीं हैं। मैं 
आपको बता रहा हूं, ज्ञानेश कुमार 
को इस्तीफा देना होगा।

स्टॉकहोम। 2026 का केमिस्ट्री 
नोबेल पुरस्कार फ्रांस के वैज्ञानिक 
हेनरी बी. कागन और जापान के 
केन्सो सोआई को दिया गया है। 
दोनों वैज्ञानिकों ने रसायन विज्ञान 
की करीब 100 साल पुरानी गुत्थी 
सुलझाई है। हेनरी बी. कागन और 
केन्सो सोआई ने यह समझाने में 
बड़ी मदद की कि मिरर इमेज जैसे 
दिखने वाले दो अणुओं में से सिर्फ 
एक को कैसे बनाया जा सकता है। 
यह खोज खास तौर पर दवाएं बनाने 
में काम आ रही है।

नोबेल पुरस्कार के विजेताओं 
को दिसंबर में स्वीडन की राजधानी 
स्टॉकहोम में सम्मानित किया जाएगा। 
उन्हें मेडल, डिप्लोमा और पुरस्कार 
राशि दी जाएगी। 2026 में नोबेल 
पुरस्कार की राशि करीब 11.5 करोड़ 
रुपए है।

इसे आसान तरीके से समझिए। 
हमारे दोनों हाथ लगभग एक जैसे 
दिखते हैं, लेकिन बायां हाथ दाएं हाथ 
की जगह नहीं ले सकता। कुछ अणु भी 
ऐसे ही होते हैं। इनके दो रूप होते हैं, 
जो एक-दूसरे की मिरर इमेज होते हैं। 
दिक्कत यह है कि वैज्ञानिक जब ऐसे 
अणु बनाते हैं, तो कई बार दोनों रूप 
साथ बन जाते हैं। जबकि दवा बनाने 
में दोनों की जरूरत नहीं होती। किसी 
दवा का एक रूप बीमारी पर असर कर 
सकता है, जबकि उसकी मिरर इमेज 
वाला दूसरा रूप कम असरदार या 

नुकसानदायक हो सकता है। इसलिए 
वैज्ञानिकों की कोशिश थी कि जिस रूप 
की जरूरत है, वही बने।

कागन ने बताया- मिरर 
अणुओं में से जरूरत वाले को 
कैसे बनाया जाए: हमारे शरीर में 
अमीनो एसिड से प्रोटीन बनता है। 
अमीनो एसिड के दो रूप हो सकते 
हैं, जो एक-दूसरे की मिरर इमेज होते 
हैं। लेकिन शरीर प्रोटीन बनाने के लिए 
इनमें से सिर्फ एक रूप का इस्तेमाल 
करता है। वैज्ञानिकों का सवाल था कि 
जब दोनों रूप बन सकते हैं, तो शरीर 
सिर्फ एक को ही क्यों चुनता है। 1986 
में हेनरी बी. कागन ने इसका एक अहम 
रास्ता बताया।

उन्होंने ऐसा तरीका खोजा, जिससे 
रासायनिक प्रतिक्रिया में दोनों रूप 
बराबर नहीं बनते थे। एक रूप दूसरे 
से काफी ज्यादा बनने लगता था। यानी 

वैज्ञानिक ऐसी रासायनिक प्रक्रिया तैयार 
कर सकते हैं, जिसमें जिस अणु की 
जरूरत है, वही ज्यादा बने और दूसरा 
कम।
सोआई ने ऐसा अणु बनाया, 
जो अपने जैसे अणु बनाता था
इसके बाद केन्सो सोआई ने कागन 
के काम को आगे बढ़ाया। उन्होंने 
5-पाइरिमिडिल एल्केनॉल नाम के एक 
रासायनिक पदार्थ पर प्रयोग किया। 
उन्होंने ऐसी प्रक्रिया बनाई, जिसमें एक 
तरह का अणु बनने के बाद वह अपने 
जैसे दूसरे अणु बनने में मदद करता 
था। इसे ऐसे समझिए- शुरुआत में 
अगर किसी एक तरह के अणु थोड़े 
ज्यादा बन गए, तो वही अणु आगे और 
अपने जैसे अणु बनाने में मदद करने 
लगे। फिर नए बने अणु भी यही काम 
करने लगे।

2026 का केमिस्ट्री नोबेल फ्रांस-जापान के वैज्ञानिकों को: 
अणुओं के मिरर इमेज की 100 साल पुरानी गुत्थी सुलझाई

हिंगोली। महाराष्ट्र के हिंगोली 
जिले में मंगलवार को पेट्रोल पंप 
सील करने पहुंचे इंडियनऑयल 
अधिकारी महेश शेलके की चाकू 
मारकर हत्या कर दी गई। विवाद के 
बाद उन पर 7 बार चाकू से हमला 
किया गया।

पुलिस के मुताबिक, महेश 
इंडियनऑयल की टीम के साथ 
अंबाचोंडी गांव के पेट्रोल पंप को 
सील करने पहुंचे थे। इसी दौरान पंप 
मालिक के परिवार और वहां मौजूद 
लोगों से उनका विवाद हो गया। 

महेश इंडियनऑयल में मैनेजर और 
फील्ड ऑफिसर थे। यह पेट्रोल पंप 
कुछ दिन पहले ही दोबारा शुरू 

हुआ था। केंद्रीय 
पेट्रोलियम मंत्री 
हरदीप सिंह 
पुरी ने हत्या 
को निंदनीय 
और अस्वीकार्य 

बताया। उन्होंने कहा कि पेट्रोलियम 
मंत्रालय और इंडियनऑयल महेश 
के परिवार को हर संभव मदद देंगे। 
इंडियनऑयल के चेयरमैन एएस 

साहनी ने कहा कि महेश की मौत 
से वह बेहद दुखी हैं। महाराष्ट्र के 
हिंगोली में आधिकारिक ड्यूटी 
निभाते समय उन पर जानलेवा 
हमला किया गया। इंडियनऑयल ने 
महेश को प्रतिभाशाली और होनहार 
सेल्स ऑफिसर बताया। कंपनी 
के मुताबिक, उनकी मेहनत और 
ईमानदारी के कारण उन्हें सहकर्मियों 
का सम्मान हासिल था। कंपनी ने 
कहा कि इस मुश्किल समय में वह 
उनके परिवार के साथ मजबूती से 
खड़ी है।

महाराष्ट्र में इंडियन ऑयल अधिकारी 
पर सात बार चाकू से हमला, मौत

कश्मीर के कुलगाम में 
5 आतंकी गिरफ्तार
श्रीनगर। जम्मू-कश्मीर के कुलगाम 
में पुलिस ने सेना की राष्ट्रीय 
राइफल्स (RR) और CRPF 
के साथ संयुक्त अभियान चलाकर 
पांच संदिग्ध आतंकी सहयोगियों को 
गिरफ्तार किया है। कार्रवाई ख्रेवान 
चडर इलाके में की गई। तलाशी 
के दौरान आरोपियों के कब्जे से 2 
पिस्तौल, 3 मैगजीन, 9mm की 40 
गोलियां और 3 ग्रेनेड जब्त किए 
गए। गिरफ्तार आरोपियों की पहचान 
ताजमुल हुसैन मीर, रहमत अली 
नाइकू, तेहरिम अहमद भट, मंजूर 
अहमद भट और किफायत अहमद 
डार के रूप में हुई है।

चिड़ावा में गायत्री शक्तिपीठ ने कौशल 
विकास प्रश्नोत्तरी कार्यक्रम किया

जूम न्यूज }चिड़ावा

चिड़ावा के अरड़ावता फाटक के पास गायत्री शक्तिपीठ चिड़ावा ने 
एक कौशल विकास प्रश्नोत्तरी कार्यक्रम किया। इसका उद्देश्य भारतीय 
संस्कृति के ज्ञान को बढ़ावा देना और छात्रों का ज्ञान बढ़ाना था। 
ये कार्यक्रम स्कूल के प्रांगण में ख्याली राम पायल (प्रधानाचार्य), 
अकेडमी प्रमुख विकास कुमार, रामनिवास सैनी (संयोजक), 
मूलचंद राजोरिया (परीक्षा प्रभारी) और विधाधर सोनी (तहसील 
संयोजक) की मौजूदगी में हुआ। प्रश्नों के सही जवाब देने वाले 
छात्रों को पुरस्कार दिए गए। विकी, हिमांशु, चांदनी, प्राची, प्रिया, 
सजना, कमल, प्रीतम, दीपिका, गौरव, हर्षित, काव्या, हिमांशी, 
कार्तिक, हर्ष, जीविका, अंशु, नैना, दक्ष शर्मा, क्रिश, नीरज, रसना, 
आहील और गर्विका को गायत्री परिवार ने गुरु जी का साहित्य और 
पेन भेंट किए।

3 भैंसें चुराने वाले दो चोर गिरफ्तार; 
सीसीटीवी और मुखबिर से खुला राज

जूम न्यूज }पाली

मारवाड़ जंक्शन थाना क्षेत्र के राजकियावास कलां में खेत के बाड़े 
से रात के अंधेरे में तीन भैंसें चुरा ले जाने की वारदात का खुलासा 
करते हुए दो चोरों को गिरफ्तार किया है। थानाधिकारी सहदेव चौधरी 
की अगुवाई में पुलिस की विशेष टीम गठित की। टीम ने इलाके में 
फुटेज खंगालने के साथ मुखबिरों का जाल बिछाया। ढूंढा लाम्बोडी 
निवासी किशन (21) पुत्र प्रकाशराम और उसके साथी सोजत रोड 
थाना क्षेत्र के दादीया निवासी जितेंद्र (23) पुत्र सोहनलाल को 
गिरफ्तार किया।

स्वच्छ भोजन, बेहतर स्वास्थ्य का संदेश
जूम न्यूज }सिरोही

राजस्थान राज्य विधिक सेवा प्राधिकरण, जयपुर के निर्देश पर 
विश्व खाद्य दिवस के अवसर पर सिरोही में 7 दिवसीय जागरूकता 
अभियान चलाया जाएगा। जिला विधिक सेवा प्राधिकरण, सिरोही के 
अध्यक्ष एवं जिला एवं सेशन न्यायाधीश अजय शर्मा के मार्गदर्शन 
में ‘ऑर्गेनाइजेशन ऑफ 7 डेज अवेयरनेस ड्राइव ऑन वर्ल्ड फूड 
डे’ के तहत अभियान आयोजित होगा। इसमें खाद्य सुरक्षा, पोषण, 
मोटे अनाज के महत्व और सरकारी खाद्य योजनाओं तक आमजन 
की आसान पहंुच के बारे में जागरूक किया जाएगा।

ब्रीफ न्यूज

जूम न्यूज }सिरोही

पंचायती राज चुनावों को लेकर 
सिरोही जिले की सियासत धीरे-
धीरे गरमाने लगी है। भाजपा में जहां 
संभावित दावेदार अपने-अपने स्तर 
पर सक्रिय नजर आ रहे हैं, वहीं इस 
बार पार्टी के युवा चेहरे भी टिकट 
की दौड़ में मजबूती से सामने आते 
दिखाई दे रहे हैं। इसी कड़ी में सचिन 
राजपुरोहित ने आगामी पंचायती राज 
चुनाव के लिए अपनी दावेदारी पेश 
कर राजनीतिक गलियारों में चर्चा 
बटोरना शुरू कर दिया है। जोधपुर 
विश्वविद्यालय से अपने राजनीतिक 
सफर की शुरुआत करने वाले 
सचिन राजपुरोहित पिछले करीब दो 
वर्षों से भाजपा युवा मोर्चा, सिरोही 
में सक्रिय कार्यकर्ता के रूप में 
संगठनात्मक गतिविधियों में अपनी 
भागीदारी निभा रहे हैं। युवाओं के 
बीच लगातार सक्रिय रहने और 

संगठन के कार्यक्रमों में भागीदारी के 
चलते उनका नाम अब सिरोही के 
उभरते हुए युवा राजनीतिक चेहरों में 
लिया जाने लगा है।
नेतृत्व को लेकर भाजपा 
के सामने बड़ा सवाल
पंचायती राज चुनाव में भाजपा इस 
बार अपने संगठनात्मक रूप से सक्रिय 
युवा कार्यकर्ताओं को कितना अवसर 
देती है या फिर पूंजीपतियों को अवसर 
देगी, यह देखना दिलचस्प होगा। पार्टी 
में लंबे समय से काम कर रहे युवा 
कार्यकर्ताओं के बीच टिकट को लेकर 
उम्मीदें बढ़ी हैं। इसी बीच सचिन 
राजपुरोहित द्वारा अपनी दावेदारी पेश 
किया जाना कई मायनों में महत्वपूर्ण 
माना जा रहा है। राजनीतिक जानकारों 
की नजर इस पर है कि पार्टी नेतृत्व 
अनुभव और परंपरागत राजनीतिक 
समीकरणों के साथ युवा ऊर्जा को 
किस तरह संतुलित करता है।

क्या सिरोही भाजपा खेलेगी युवा चेहरे पर दांव?: पंचायती राज चुनाव में सचिन राजपुरोहित ने 
बड़े बड़े पूंजीपतियों के सामने पेश की दावेदारी, युवा मोर्चा में सक्रियता से बनाई अलग पहचान

छात्र राजनीति से संगठन तक का सफर
सचिन राजपुरोहित ने अपने राजनीतिक जीवन की शुरुआत जोधपुर 
विश्वविद्यालय से की। इसके बाद उन्होंने भाजपा संगठन से जुड़कर अपनी 
राजनीतिक सक्रियता को आगे बढ़ाया। पिछले दो वर्षों से युवा मोर्चा सिरोही 
में सक्रिय भूमिका निभाते हुए उन्होंने संगठनात्मक गतिविधियों में अपनी 
मौजूदगी दर्ज कराई है। यही सक्रियता अब उनकी दावेदारी का आधार 
बनती दिखाई दे रही है। खास बात यह है कि सचिन ऐसे समय में टिकट 
की दावेदारी लेकर सामने आए हैं, जब राजनीतिक दलों के भीतर युवाओं 
को प्रतिनिधित्व देने की चर्चा लगातार बढ़ रही है।
क्या युवा चेहरे पर भरोसा जताएगी भाजपा?
सिरोही की राजनीति में अब सबसे बड़ा सवाल यही है कि क्या भाजपा 
इस बार पंचायती राज चुनाव में किसी नए और युवा चेहरे पर भरोसा 
जताएगी? सचिन राजपुरोहित की दावेदारी के बाद यह सवाल और भी 
महत्वपूर्ण हो गया है। संगठन में सक्रियता, युवाओं के बीच संपर्क और 
राजनीतिक अनुभव को आधार बनाकर उन्होंने पार्टी के समक्ष अपनी 
दावेदारी रखी है। हालांकि अंतिम फैसला भाजपा संगठन और पार्टी 
नेतृत्व को करना है, लेकिन इतना जरूर है कि सचिन राजपुरोहित ने 
अपनी दावेदारी के साथ सिरोही की स्थानीय राजनीति में युवा नेतृत्व 
की संभावनाओं को चर्चा के केंद्र में ला दिया है। अब निगाहें भाजपा के 
आगामी निर्णय पर टिकी हैं।

जूम न्यूज }झुंझुनूं

प्रधानमंत्री नरेंद्र मोदी के सार्वजनिक 
जीवन के 25 साल पूरे होने पर 
भाजपा की ओर से चलाए जा रहे 
सेवा संकल्प अभियान के तहत 
बुधवार को झुंझुनूं में सेवा ज्योति 
यात्रा निकाली गई। यात्रा के दौरान 
यूडीएच मंत्री झाबर सिंह खर्रा ने 
कहा- नरेंद्र मोदी का सार्वजनिक 
जीवन देश की सेवा, विकास 
और राष्ट्र निर्माण को समर्पित रहा 
है। गुजरात के मुख्यमंत्री से लेकर 
प्रधानमंत्री तक के सफर में उन्होंने 
देश को नई दिशा देने का काम किया 
है। उनके नेतृत्व में भारत लगातार 
आगे बढ़ रहा है और दुनिया में देश 
की पहचान मजबूत हुई है।

सेवा ज्योति यात्रा कान्हा गार्डन 
से शुरू हुई जो हवाई पट्टी तक 
पहुंची। यात्रा में भाजपा कार्यकर्ताओं 

ने हाथों में मशाल लेकर सेवा, 
समर्पण और राष्ट्र निर्माण का 
संदेश दिया। कार्यकर्ताओं ने देश 
के विकास में सक्रिय भागीदारी 
निभाने और राष्ट्र निर्माण में अपना 
योगदान देने का सामूहिक संकल्प 
भी लिया। यात्रा में यूडीएच मंत्री 
झाबर सिंह खर्रा, विधायक राजेंद्र 
भांबू, भाजपा जिलाध्यक्ष हर्षिनी 
कुलहरि, पूर्व विधायक शुभकरण 
चौधरी सहित बड़ी संख्या में 
भाजपा पदाधिकारी और कार्यकर्ता 
शामिल हुए। कार्यकर्ताओं ने मशाल 
प्रज्ज्वलित कर यात्रा में भाग लिया। 
इस दौरान प्रधानमंत्री नरेंद्र मोदी के 
25 वर्ष के सार्वजनिक जीवन और 
उनके नेतृत्व में हुए विकास कार्यों 
को लेकर कार्यकर्ताओं ने लोगों को 
संदेश दिया।

मंत्री झाबर सिंह खर्रा ने कहा- 
प्रधानमंत्री नरेंद्र मोदी ने सार्वजनिक 

जीवन में लंबे समय तक देश और 
समाज की सेवा की है। उन्होंने 

गुजरात के मुख्यमंत्री के रूप में 
अपनी राजनीतिक यात्रा को आगे 

बढ़ाया और इसके बाद देश के 
प्रधानमंत्री के रूप में जिम्मेदारी 

संभाली। उनके नेतृत्व में देश ने 
विकास के क्षेत्र में कई नए आयाम 
स्थापित किए हैं।

भाजपा जिलाध्यक्ष हर्षिनी 
कुलहरि ने कहा- सेवा ज्योति यात्रा 
केवल एक कार्यक्रम नहीं, बल्कि 
सेवा और राष्ट्र निर्माण के संकल्प 
का प्रतीक है। प्रधानमंत्री नरेंद्र मोदी 
के सार्वजनिक जीवन के 25 साल 
पूरे होने पर कार्यकर्ताओं में उत्साह 
है। पार्टी कार्यकर्ता उनके सेवा भाव 
और राष्ट्र के प्रति समर्पण से प्रेरणा 
लेकर समाज और देश के लिए 
काम करने का संकल्प ले रहे हैं। 
कार्यक्रम में भाजपा के पदाधिकारी, 
जनप्रतिनिधि और बड़ी संख्या  
में कार्यकर्ता मौजूद रहे। 
कार्यकर्ताओं ने सामूहिक रूप से 
राष्ट्र निर्माण में सक्रिय भागीदारी 
निभाने और देशहित में काम करने 
का संकल्प लिया।

झुंझुनूं में निकली सेवा ज्योति यात्रा, राष्ट्र-निर्माण का संकल्प लिया: मंत्री 
खर्रा बोले- मोदी के नेतृत्व में भारत ने पूरी दुनिया में नई पहचान बनाई

जूम न्यूज }झुंझुनूं

झुंझुनूं में सफाई व्यवस्था और 
कचरा उठाने की शिकायत लेकर 
भाजपा और निर्दलीय पार्षद नगर 
परिषद पहुंच गए। जहां पर सफाई 
निरीक्षक (एसआई) और पार्षदों के 
बीच तीखी बहस हो गई। मामला 
इतना बढ़ा कि आयुक्त के कक्ष 
में ही दोनों पक्ष आमने-सामने आ 
गए और काफी देर तक कहासुनी 
चली। हालांकि, बाद में नगर परिषद 
आयुक्त राकेश कुमार ने मामला 
शांत कराया। भाजपा और निर्दलीय 
पार्षदों का प्रतिनिधिमंडल शहर में 
सफाई व्यवस्था और कचरा उठाने 
की समस्या को लेकर आयुक्त 
राकेश कुमार से मिलने पहुंचा था। 
पार्षदों का कहना था कि कई इलाकों 
में नियमित सफाई नहीं हो रही है और 

कचरा उठाने को लेकर भी परेशानी 
आ रही है। पार्षदों ने सफाई निरीक्षक 
नीरज पर भी आरोप लगाया कि 
सफाई से जुड़ी समस्या बताने के 
लिए फोन करने के बावजूद एसआई 
फोन नहीं उठाते हैं। जनप्रतिनिधियों 
का कहना था कि वार्ड में सफाई 

व्यवस्था से जुड़ी शिकायत आने 
पर संबंधित अधिकारी-कर्मचारी 
से संपर्क करना पड़ता है। इसी के 
साथ एसआई की शिकायत करने 
वाले एक पार्षद प्रतिनिधि से उनकी 
पहचान पूछे जाने की बात सामने 
आई। जिसपर प्रतिनिधि और पार्षद 

पक्ष ने इसे आपत्तिजनक बताते हुए 
विरोध किया। मामला बढ़ता देख 
आयुक्त राकेश कुमार ने बीच में 
बोलकर दोनों पक्षों को शांत कराया।
आयुक्त बोले- बहस जैसी 
कोई बात नहीं

आयुक्त राकेश कुमार का कहना 
है कि- कोई खास बात नहीं थी। 
सफाई व्यवस्था की बात थी। बहस 
जैसी कोई बात नहीं थी। आपस में 
सभी बैठकर बातें कर रहे थे। उन्होंने 
समस्याओं को दूर करने और शहर 
में कचरा उठाने की व्यवस्था बेहतर 
करने का आश्वासन भी दिया है। 
प्रतिनिधिमंडल में पार्षद अशोक 
प्रजापति, रोहन सैनी, इदरीश अली, 
मनोज सैनी, योगेंद्र योगी, रामकरण 
सैनी सहित अन्य पार्षद व प्रतिनिधि 
शामिल थे।

झुंझुनूं: सफाई को लेकर नगर परिषद में 
हंगामा: पार्षद और सफाई निरीक्षक में बहस

जूम न्यूज }बाड़मेर

शिव विधायक रविंद्र सिंह भाटी ने पुलिस 
को चेतावनी देते हुए कहा- समय रहते 
नहीं सुधरे तो दादागिरी जेब में रखनी 
पड़ेगी। 50 साल का मटेरियल है और 
जनता के आशीर्वाद से यहां खड़ा हूं। 
तीन बार छाती ठोककर निर्दलीय चुनाव 
लड़कर आया हूं। मैं कभी नहीं चाहूंगा 
कि प्रशासन से दो-दो हाथ करने पड़ें। 
कठपुतली बनकर काम करना बंद कर 
दो…नहीं तो राज तो ढाई साल का रहा 
है, टाइम पर इलाज हो जाएगा, पता भी 
नहीं चलेगा।

भाटी ने ये बात मंगलवार रात को 
EWS सरलीकरण यात्रा के दूसरे चरण 
के दौरान नागौर के पशु मेला मैदान में 
कही। इस दौरान उन्होंने प्रशासन के रवैये 
को लेकर जमकर नाराजगी जताई। भाटी 
ने कहा- प्रशासन के नुमाइंदे कह रहे हैं 
कि अगर लोगों ने जबरदस्ती की तो उन्हें 
जेल भेज दिया जाएगा। मैं कहता हूं कि 
तुम्हारी जेलों की कैपेसिटी बढ़ा देना। ये 
सब साथी इकट्ठे होकर आ गए तो पैर 
रखने की जगह नहीं मिलेगी। उधर, 
बुटाटी में सभा के दौरान प्रशासन की 
ओर से माइक बंद करने पर भाटी गुस्सा 
हो गए। उन्होंने कहा- माइक बंद करने 
से आवाज नहीं दबेगी। भाटी ने कहा कि 
कई लोगों ने मुझे फोन कर कहा- ‘क्या वे 
हाथी-घोड़ों पर चढ़ेंगे’। इस पर मैंने कहा 

कि जब तक मेरे भाई साथ बैठे हैं, तब 
तक छाती ठोककर बैठेंगे।
माइक बंद कर सकते हो, 
हौसले नहीं तोड़ सकते
इसके बाद भाटी की यात्रा बुटाटी 
पहंुची। भाटी ने आरोप लगाया कि सत्ता 
में बैठे लोग आर्थिक रूप से कमजोर 
लोगों की आवाज दबाने का प्रयास कर 
रहे हैं। जयपुर में बैठे लोगों को यह बात 
खटक रही है कि उनके खिलाफ कोई 
कैसे बोल सकता है और वे हमें रोकने 
का प्रयास कर रहे हैं।

रविंद्र भाटी ने कहा- जनता पूरी 
तरह एकजुट है और माथा पटकने से 

कुछ नहीं होगा। इस दौरान समर्थकों 
ने ‘जब-जब भाटी बोला है, राज 
सिंहासन डोला है’ के नारे लगाए। भाटी 
ने मुख्यमंत्री को संबोधित करते हुए 
कहा कि मैं गरीब ब्राह्मण, जैन, विश्नोई 
और राजपुरोहित युवाओं की बात करने 
के लिए आया हूं। जरूरी नहीं कि हर 
घर से मुख्यमंत्री बने, लेकिन आर्थिक 
रूप से कमजोर लोगों की पीड़ा सुनना 
जिम्मेदारी है। उन्होंने कहा- आप माइक 
को बंद कर सकते हो, हमारे हौसलों 
को नहीं तोड़ सकते।

शिव विधायक ने पुलिस 
अधिकारियों पर भी निशाना साधा। 
उन्होंने कहा- पुलिस के कई अधिकारी 

बंद एसी कमरों में बैठे हैं और जनसेवा 
की बात करने के बावजूद अपनी 
शपथ को भूल रहे हैं। उन्होंने जिम्मेदार 
अधिकारियों से कहा कि नौकरी जॉइन 
करते समय ली गई शपथ को याद 
करें। किसी और का मान रख सको 
तो रखो, लेकिन कंधे पर लगे विजय 
स्तंभ का मान जरूर रखना। उन्होंने 
कहा कि उनका मान रख सको तो 
रखना, लेकिन टोपी पर लगे अशोक 
स्तंभ का मान जरूर रखना। आज 
जो लोग किसी की “बटरिंग” कर रहे 
हैं, हो सकता है कि वे ढाई साल बाद 
सत्ता में रहें या नहीं रहें, लेकिन वे 50 
साल तक यहीं रहने वाले हैं। उन्होंने 
नागौर के कार्यवाहक एसपी आसाराम 
चौधरी का जिक्र करते हुए कहा कि 
कठपुतली मत बनो। पुलिस की नौकरी 
अधिकारियों को उनकी मेहनत से मिली 
है और यह जनता की सेवा के लिए 
मिली है।

अपने भाषण के दौरान भाटी ने 
आरोप लगाया कि सरलीकरण यात्रा के 
दौरान आचार संहिता का हवाला देते 
हुए उनके साथ शामिल होने वाले लोगों 
की गाड़ियां रुकवाई गईं। डीजे बंद 
करवाए और समर्थकों डराया गया। वे 
भाषण के दौरान माइक बंद करवाने की 
वजह से पुलिस व प्रशासन पर भड़के 
थे। इसी मामले को लेकर उन्होंने SP 
आसाराम चौधरी का जिक्र किया।

रविंद्र भाटी पुलिस से बोले- दादागिरी जेब में रखें, सुधरे नहीं तो 
इलाज होगा; माइक बंद हुआ तो भड़के, कहा- आवाज नहीं दबेगी

कस्टडी में युवक की 
तबीयत बिगड़ने-मौत 
मामले में होगी जांच

मानवाधिकार आयोग ने दिए निर्देश 
जयपुर। मुहाना थाने में युवक की तबीयत बिगड़ने 
और मौत मामले में मानवाधिकार आयोग ने जांच के 
निर्देश दे दिए हैं। आयोग अध्यक्ष जस्टिस जीआर 
मूलचंदानी ने आयोग के आईजी हिंगलाजदान और 
अतिरिक्त पुलिस अधीक्षक डॉ. संध्या यादव को पूरे 
मामले में जांच करने के निर्देश दिए हैं।

दोनों अधिकारियों को खुद के स्तर और दैनिक 
भास्कर में छपी खबर के अनुसार साक्षियों के साक्ष्य 
और दोनों अस्पताल के डॉक्टर्स की साक्ष्य लेने सहित 
अन्य पहलुओं की जांच करके तथ्यात्मक रिपोर्ट 
अलग से पेश करने के लिए कहा है। आयोग ने कहा 
कि दोनों अधिकारी रोज के आधार पर जांच करें। 
वहीं घटना से एक सप्ताह पहले तक के सीसीटीवी 
फुटेज की रिकोर्डिंग प्राप्त करें। आयोग 23 अक्टूबर 
को मामले में अगली सुनवाई करेगा।
आयोग ने लिया था संज्ञान
मामले में राजस्थान राज्य मानवाधिकार आयोग ने 
मंगलवार को संज्ञान लेते हुए मुहाना थाने की संबंधित 
समय की CCTV फुटेज की रिकॉर्डिंग सुरक्षित 
रखने और सीलबंद स्थिति में आयोग के समक्ष पेश 
करने को कहा था। साथ ही घटना की तथ्यात्मक 
रिपोर्ट पुलिस कमिश्नर, जिला कलेक्टर और एडीजी 
मानवाधिकार को तत्काल आयोग को देने के निर्देश 
दिए थे। आयोग ने संबंधित अधिकारियों को निर्देश 
दिए थे कि वे अपने स्तर पर किसी आईपीएस स्तर 
के अधिकारी से मामले की समुचित एवं प्रभावी जांच 
करवाएं। जांच के बाद तैयार तथ्यात्मक रिपोर्ट भी 
आयोग के समक्ष तत्काल प्रस्तुत करनी होगी।

जयपुर में गौ अधिकार 
हुंकार रैली कल
जयपुर। जयपुर में गौशालाओं से 
जुड़े मुद्दों को लेकर 9 अक्टूबर 
को सांगानेर में ‘गौ अधिकार हुंकार 
रैली’ होगी। राजस्थान गौ सेवा 
समिति के बैनर तले टोंक रोड स्थित 
श्री पिंजरोपाल गौशाला में होने वाली 
रैली में प्रदेशभर की गौशालाओं के 
प्रतिनिधि, संत-महात्मा, गोभक्त 
और गोसेवक शामिल होंगे। रैली 
की तैयारियों के तहत बुधवार को 
आयोजन स्थल पर भूमि पूजन 
किया गया।

समिति के प्रदेश अध्यक्ष 
महंत गोविन्दराम शास्त्री ने 
बताया- यह महासभा राजस्थान 
की सभी गौशालाओं में आ रही 
विभिन्न समस्याओं के समाधान 
के लिए है। इसमें पूरे प्रदेशभर 
से 4500 गौशालाओं को बुलाया 
गया है। प्रत्येक गौशाला से 10 से  
20 प्रतिनिधि रैली में शामिल 
होंगे। 50 हजार की लोगों के  
साथ लगभग 500 संत-महात्मा 
भी आएंगे।

पंचायत चुनाव की 
तारीखों से दिक्कत

जूम न्यूज }बीकानेर 

राजस्थान के सरकारी और गैर 
सरकारी स्कूलों में हाफ इयरली 
एग्जाम अब दीपावली के बाद हो 
सकते हैं। 12वीं तक सभी परीक्षाएं 
15 अक्टूबर से 27 अक्टूबर तक 
होनी थीं, लेकिन पंचायत राज चुनाव 
की घोषणा के बाद शिक्षा विभाग को 
परीक्षा कार्यक्रम में बदलाव करना 
पड़ रहा है। इस संबंध में जल्द 
आदेश जारी हो सकते हैं। माध्यमिक 
शिक्षा निदेशक ललित कुमार को 
इसके आदेश जारी करने हैं।
चुनाव ड्यूटी के कारण 
15 से परीक्षा मुश्किल
समान परीक्षा (कक्षा 9 से 12) के 
तहत प्रदेश के सभी सरकारी और 
गैर सरकारी स्कूलों में हाफ इयरली 

एग्जाम होने हैं। इसके लिए पेपर भी 
शिक्षा विभागीय परीक्षा कार्यालय 
की ओर से तैयार किए जाते हैं। 15 
अक्टूबर से परीक्षा कराना संभव 
नहीं है, क्योंकि 20 अक्टूबर से 
ग्रामीण क्षेत्र के स्कूल चुनावी टीम 
को मतगणना के लिए सौंपने होंगे।
इसके अलावा बड़ी संख्या में टीचर्स 
की ड्यूटी भी पंचायत चुनाव में लग 
रही है। ऐसे में 15 से 19 अक्टूबर 
के बीच भी शिक्षा विभाग परीक्षा 
नहीं करा सकता। इसलिए परीक्षा 
की तारीख आगे बढ़ाने के अलावा 
विभाग के पास फिलहाल कोई 
विकल्प नहीं है।
दीपावली के बाद नवंबर 
में हो सकते हैं एग्जाम
जानकारी के अनुसार शिक्षा 
विभागीय परीक्षा कार्यालय ने 
प्रस्ताव तैयार कर माध्यमिक शिक्षा 
निदेशक को भेज दिया है। इसमें 
दीपावली के बाद हाफ इयरली 

एग्जाम कराने के लिए कहा 
गया है। पंचायत राज चुनाव भी 
दीपावली के बाद तक प्रदेशभर में 
चलते रहेंगे। ऐसे में हाफ इयरली 
एग्जाम नवंबर के तीसरे या चौथे 
सप्ताह में होने की संभावना है।
शहरी स्कूलों में नहीं है 
चुनाव की समस्या
शहरी क्षेत्र में पंचायत चुनाव नहीं 
होने के कारण यहां के स्कूलों में 
हाफ इयरली एग्जाम कराने में 
परेशानी नहीं है। खासकर प्राइवेट 
स्कूलों के किसी टीचर की ड्यूटी 
भी हाफ इयरली एग्जाम में नहीं 
लगती। बोर्ड क्लासेज को छोड़कर 
बाकी कक्षाओं के एग्जाम कई 
प्राइवेट स्कूल 15 अक्टूबर से 
ही शुरू कर रहे हैं। हालांकि यह 
फैसला स्कूल अपने स्तर पर ले 
रहे हैं। शिक्षा विभाग की ओर से 
प्राइवेट स्कूलों को इस तरह की 
कोई छूट नहीं दी गई है।

राजस्थान में दिवाली के बाद होंगे अर्द्धवार्षिक एग्जाम: 
शिक्षा विभाग ने प्रपोजल बनाकर सरकार को भेजा

जूम न्यूज }बाड़मेर

बाड़मेर जिला मुख्यालय के भौलिये 
री कृपा मार्ग सहित आसपास के 
क्षेत्रों में पिछले ढाई से तीन वर्षों 
से घरेलू विद्युत व्यवस्था बाधित 
होने का मामला सामने आया है। 
स्थानीय उपभोक्ताओं का कहना है 
कि जोधपुर डिस्कॉम के कॉल सेंटर 
से लेकर मुख्यमंत्री के निगरानी वाले 
संपर्क पोर्टल तक दर्जनों शिकायतें 
की जा चुकी हैं, लेकिन समस्या का 
स्थायी समाधान नहीं हुआ। क्षेत्र में 
बार-बार बिजली गुल होने से लोगों 
को परेशानियों का सामना करना पड़ 
रहा है।

उपभोक्ताओं के अनुसार नए 
पावर हाउस से आने वाली विद्युत 
सप्लाई लाइन करीब 20 से 25 
किलोमीटर लंबी है। इस लाइन पर 
कहीं भी फाल्ट होने पर पूरे क्षेत्र की 
बिजली आपूर्ति प्रभावित हो जाती 
है। दानजी की होदी, कोजानियों का 
पाड़ा और भौलिये री कृपा मार्ग क्षेत्र 
में कई बार दिन-रात बिजली कटौती 
की स्थिति बनती है। उपभोक्ताओं 
का आरोप है कि लक्ष्मी नगर स्कूल 
के पास नया जीओ लगाने की मांग 
लंबे समय से की जा रही है, लेकिन 
अब तक व्यवस्था नहीं हो पाई है। 

स्थानीय लोगों के मुताबिक कुछ 
सप्ताह पहले लक्ष्मी नगर स्कूल के 
पास विद्युत पोल खड़ा किया गया 
था, लेकिन बाद में वह भी मौके 
से हटा दिया गया। इससे क्षेत्र के 
विद्युत उपभोक्ताओं में विभागीय 
अधिकारियों की कार्यप्रणाली को 
लेकर नाराजगी है। लोगों का कहना 
है कि बार-बार शिकायत और 
अधिकारियों के निर्देश के बावजूद 
समस्या का समाधान नहीं होने से 
उन्हें परेशानी झेलनी पड़ रही है।

मुख्य अभियंता बाड़मेर एन.के. 
जोशी ने बाड़मेर वृत के राजस्व 
वसूली कार्यो की प्रगति एवं विद्युत 
आपूर्ति की समीक्षा बैठक लेते हुए 
टीम वर्क के साथ कार्य कर शत-
प्रतिशत राजस्व वसूली लक्ष्य प्राप्त 
करने के निर्देश दिए। मुख्य अभियंता 
बाड़मेर जोशी ने उपखण्डवार सभी 
सहायक अभियंताओं से सितंबर 
माह में आवंटित लक्ष्यों की प्राप्ति की 
समीक्षा की गई जिसमें अधिकांश 
उपखण्ड कार्यालय द्वारा लक्ष्य प्राप्त 
करने पर बधाई दी। साथ ही जिन 
उपखण्ड कार्यालय द्वारा आवंटित 
लक्ष्य प्राप्त नहीं करने पर उनसे 
स्पष्टीकरण चाहा गया। 

मुख्य अभियंता ने बैठक में सभी 
सहायक अभियंता कार्यालयों को 

माह अक्टूंबर में राजस्व वसूली का 
लक्ष्य आवंटित करते हुए इस लक्ष्य 
की प्राप्ति के लिए टीम वर्क के साथ 
कार्य करने के निर्देश दिए। उन्होने 
कहा कि जो संसाधन वर्तमान में 
उपलब्ध हैं, उसकी का पूर्ण उपयोग 
कर आवंटित लक्ष्य प्राप्त किए जाने 
हैं। इस कार्य में किसी भी प्रकार की 
शिथिलता बर्दाश्त नहीं की जाएगी। 
उन्होने कोर्ट केस के प्रकरणों में केस 
की पूर्ण हिस्ट्री तैयार कर विभागीय 
स्तर पर प्रभावी पैरवी करते हुए 
निर्णय कराने एवं विवादित राशि का 
निपटारा करने के निर्देश दिए ताकि 
विभाग की बकाया राशि क्लियर हो 
सके। मुख्य अभियंता ने सरकारी 
कनेक्शनों के प्री पेड कनेक्शनों के 
मीटरों को स्मार्ट मीटर में बदलने के 
निर्देश दिए।

अधीक्षण अभियंता बाड़मेर 
अशोक कुमार मीना ने बैठक 
में मुख्य अभियंता द्वारा दिए गए 
निर्देशों की पालना करने का सभी 
अभियंताओं एवं सहायक राजस्व 
अधिकारियों को निर्देश दिए।उन्होने 
माह अक्टूंबर का बिलिंग कार्य 
को 15 सितंबर तक पूर्ण करने 
के निर्देश दिए एवं शेष 15 दिनों 
में  बकाया राशि वसूली का कार्य 
करने के निर्देश प्रदान किए गए। 

साथ  ही फीडर इंचार्ज द्वारा लाई 
जा रही फोटो रीडिंग की रेंडेमली 
जांच करने व त्रुटि पाए जाने पर 
निगम नियमानुसार कार्यवाही करने 
के निर्देश दिए। उन्होने 50 हजार 
से अधिक बकाया राशि वाले 
उपभोक्ताओं के ट्रांसफाॅर्मर उतारने 
की कार्यवाही करने के निर्देश दिए। 
इसके साथ-साथ उन्होने पीडीसी 
कनेक्शनों की रेंडमली जांच करने, 
परिसर में विद्युत चोरी पाए जाने 
पर सतर्कता जांच की कार्यवाही के 
निर्देश दिए।

अधीक्षण अभियंता एमएण्डपी 
कैलाश कुमार ने कहा कि सभी 
सहायक अभियंता एफएमएस पोर्टल 
की प्रभावी माॅनिटरिंग करे जिससे कृषि 
फीडरों को ब्लाॅक ऑवेर्स  में दी जा 
रही विद्युत आपूर्ति की निगरानी हो 
सके। 11 केवी फीडरों पर निर्धारित 
समय से अधिक सप्लाई दिए जाने 
पर संबंधित ठेकेदार के विरूद्ध 
नियमानुसार कटौती प्रस्तावित करे। 
साथ ही कृषि व 24 घंटे फीडरों के 
कोड एवं उनसे जुड़े उपभोक्ताओं 
की टैरिफ सुधारने के निर्देश दिए। 
लेखाधिकारी, अधिशाषी अभियंता, 
सहायक लेखाधिकारी, सहायक 
अभियंता एवं सहायक राजस्व 
अधिकारी उपस्थित रहे।

बाड़मेर में डिस्कॉम आफिस से एक किमी दूरी पर भी 
हालत नहीं सुधरें, तीन सालों से गावों-सरहदो के क्या 

अधिकारियों को फुर्सत मिलेंगी क्या खानापूर्ति की मीटिंगों मे जमकर चाय नाश्ते से 

कॉलेज में मानसिक स्वास्थ्य एवं नशा मुक्ति पर विशेष कार्यशाला का आयोजन
जूम न्यूज }बिलाड़ा

डॉ. भीमराव अंबेडकर राजकीय 
महाविद्यालय, बिलाड़ा में विद्यार्थियों 
को मानसिक स्वास्थ्य के प्रति सजग 
एवं संवेदनशील बनाने तथा युवावर्ग 
में निरंतर बढ़ती नशे की प्रवृत्ति के 
दुष्परिणामों से अवगत कराते हुए 
उन्हें नशामुक्त, संतुलित एवं स्वस्थ 
जीवनशैली अपनाने के लिए प्रेरित 
na करने के उद्देश्य से मानसिक 
स्वास्थ्य एवं नशा मुक्ति विषयक 
विशेष कार्यशाला का आयोजन 
किया गया। कार्यशाला में अखिल 
भारतीय आयुर्विज्ञान संस्थान, 
जोधपुर (AIIMS Jodhpur) 
की विशेषज्ञ टीम ने सहभागिता 
करते हुए विद्यार्थियों के साथ 
सार्थक संवाद स्थापित किया तथा 
मानसिक स्वास्थ्य, तनाव प्रबंधन, 
भावनात्मक संतुलन और नशे के 
बहुआयामी दुष्प्रभावों से संबंधित 
अत्यंत उपयोगी एवं व्यावहारिक 
जानकारी प्रदान की।

कार्यशाला का नेतृत्व अखिल 

भारतीय आयुर्विज्ञान संस्थान, 
जोधपुर  की प्रोफेसर डॉ. नीति 
रस्तोगी ने किया। उनके कुशल 
निर्देशन एवं मार्गदर्शन में डॉ. इशिका 
अरोड़ा, श्रीमती सोनी चौधरी तथा 
सुश्री सुनिधि बेनीवाल ने विभिन्न 
विषयगत सत्रों का संचालन करते 
हुए विद्यार्थियों को मानसिक स्वास्थ्य 
की अवधारणा, उसके संरक्षण की 
आवश्यकता तथा मानसिक तनाव 
से प्रभावी ढंग से निपटने के उपायों 
के संबंध में विस्तारपूर्वक जानकारी 
दी। विशेषज्ञों ने विद्यार्थियों को 
यह समझाने का प्रयास किया कि 
मानसिक स्वास्थ्य व्यक्ति के समग्र 
व्यक्तित्व, निर्णय क्षमता, शैक्षणिक 
प्रगति, सामाजिक संबंधों तथा 
जीवन की गुणवत्ता को प्रत्यक्ष रूप 
से प्रभावित करता है। कार्यक्रम के 
संचालन, समन्वय एवं व्यवस्थागत 
दायित्वों के निर्वहन में श्रीमती लक्ष्मी 
परिहार एवं श्री कृष्ण सिंह ने सक्रिय 
सहयोग प्रदान किया। विशेषज्ञों ने 
अपने संबोधन में मानसिक स्वास्थ्य 
से संबंधित सामाजिक भ्रांतियों, 

संकोच एवं पूर्वाग्रहों को दूर करने 
पर विशेष बल दिया। विद्यार्थियों को 
तनाव, चिंता, अवसाद, भावनात्मक 
दबाव, अकेलेपन तथा व्यवहारगत 
परिवर्तनों जैसे संकेतों की समय 
रहते पहचान करने के लिए 
जागरूक किया गया। उन्हें बताया 
गया कि मानसिक कठिनाइयों को 
छिपाने अथवा उपेक्षित करने के 
स्थान पर परिवार, मित्रों, शिक्षकों 
अथवा प्रशिक्षित मानसिक स्वास्थ्य 
विशेषज्ञों से संवाद करना आवश्यक 
है। आवश्यकता पड़ने पर समय 
रहते परामर्श एवं चिकित्सकीय 
सहायता प्राप्त करना कमजोरी 

नहीं, बल्कि सजगता और आत्म-
जिम्मेदारी का परिचायक है।

कार्यशाला के दौरान नशे की 
समस्या को व्यक्तिगत, पारिवारिक, 
सामाजिक एवं राष्ट्रीय स्तर की 
गंभीर चुनौती के रूप में रेखांकित 
किया गया। विशेषज्ञों ने विभिन्न 
प्रकार के मादक पदार्थों के सेवन 
से होने वाले शारीरिक, मानसिक, 
सामाजिक, आर्थिक एवं शैक्षणिक 
दुष्प्रभावों पर विस्तार से प्रकाश 
डाला। विद्यार्थियों को बताया गया 
कि नशे की आदत व्यक्ति की 
कार्यक्षमता, स्मरणशक्ति, निर्णय 
क्षमता और आत्मविश्वास को 

प्रभावित करने के साथ-साथ उसके 
पारिवारिक संबंधों एवं सामाजिक 
प्रतिष्ठा को भी क्षति पहुंचाती है। 
उन्हें नशे से दूर रहने, नकारात्मक 
संगति से बचने, सकारात्मक 
गतिविधियों में भाग लेने तथा स्वस्थ 
एवं अनुशासित जीवनशैली अपनाने 
के लिए प्रेरित किया गया। विद्यार्थियों 
ने विशेषज्ञों के साथ सक्रिय संवाद 
करते हुए मानसिक स्वास्थ्य एवं 
नशा मुक्ति से जुड़े अनेक प्रश्न 
पूछे और उनके संतोषजनक एवं 
वैज्ञानिक उत्तर प्राप्त किए।

महाविद्यालय की आचार्य 
डॉ. उषा चौहान ने कार्यशाला 

की प्रासंगिकता एवं उपयोगिता 
पर प्रकाश डालते हुए कहा कि 
विद्यार्थियों के सर्वांगीण विकास 
में मानसिक स्वास्थ्य की भूमिका 
अत्यंत महत्वपूर्ण है। उन्होंने कहा 
कि उच्च शिक्षा संस्थानों का दायित्व 
केवल विद्यार्थियों को पाठ्यक्रम 
आधारित अकादमिक ज्ञान प्रदान 
करना ही नहीं है, बल्कि उन्हें 
जीवन की चुनौतियों का सामना 
करने योग्य, भावनात्मक रूप से 
सुदृढ़, सामाजिक रूप से उत्तरदायी 
तथा नैतिक दृष्टि से जागरूक 
नागरिक बनाना भी है। उन्होंने 
तनाव प्रबंधन, संतुलित दिनचर्या, 
स्वस्थ जीवनशैली, पर्याप्त विश्राम, 
सकारात्मक चिंतन तथा नशे से 
बचाव को विद्यार्थी जीवन का 
अनिवार्य अंग बताया।

कार्यक्रम के प्रभारी गजेंद्र राठौड़ 
ने अखिल भारतीय आयुर्विज्ञान 
संस्थान, जोधपुर  की विशेषज्ञ 
टीम के प्रति आभार व्यक्त करते 
हुए कहा कि वर्तमान समय में 
युवाओं के मानसिक स्वास्थ्य और 

नशे की बढ़ती समस्या पर समय 
रहते जागरूकता, परामर्श एवं 
निरंतर संवाद अत्यंत आवश्यक 
है। उन्होंने कहा कि विद्यार्थियों 
में मानसिक स्वास्थ्य संबंधी 
समस्याओं की पहचान, उनके 
प्रति संवेदनशील दृष्टिकोण का 
विकास तथा आवश्यकता पड़ने 
पर उचित सहायता प्राप्त करने 
की प्रवृत्ति विकसित करना ऐसे 
कार्यक्रमों का प्रमुख उद्देश्य है। इस 
प्रकार की कार्यशालाएं विद्यार्थियों 
को आत्मविश्लेषण, आत्मनियंत्रण 
और सकारात्मक जीवन-दृष्टि 
अपनाने के लिए प्रेरित करती हैं तथा 
उन्हें संभावित संकटों से बचाने में 
महत्वपूर्ण भूमिका निभाती हैं।

कार्यशाला में डॉ. भीमराव 
अंबेडकर राजकीय महाविद्यालय, 
बिलाड़ा एवं कन्या महाविद्यालय, 
बिलाड़ा के 500 से अधिक 
विद्यार्थियों ने उत्साहपूर्वक 
सहभागिता की। इस अवसर पर 
सहायक आचार्य भोपाल राम, 
डॉ. बाला राम, रामदेव, मुकेश, 

डॉ. अंकुर सिंह, अनिल सीरवी, 
राम प्रसाद गुर्जर, सुमन सहित 
महाविद्यालय के अन्य शैक्षणिक 
एवं अशैक्षणिक कार्मिक उपस्थित 
रहे। विद्यार्थियों की सक्रिय भागीदारी 
ने कार्यक्रम की उपयोगिता एवं 
प्रभावशीलता को और अधिक 
सार्थक बनाया।

कार्यक्रम के समापन अवसर 
पर महाविद्यालय प्रशासन की ओर 
से अखिल भारतीय आयुर्विज्ञान 
संस्थान, जोधपुर  की संपूर्ण 
विशेषज्ञ टीम के प्रति हार्दिक 
कृतज्ञता व्यक्त की गई। साथ ही यह 
संकल्प दोहराया गया कि विद्यार्थियों 
के मानसिक स्वास्थ्य, नशा 
मुक्ति, व्यक्तित्व विकास, जीवन-
कौशल संवर्धन एवं सामाजिक 
उत्तरदायित्व से संबंधित ऐसे 
जागरूकतापरक कार्यक्रम भविष्य 
में भी निरंतर आयोजित किए जाते 
रहेंगे, ताकि विद्यार्थी स्वस्थ, सजग, 
आत्मविश्वासी एवं जिम्मेदार 
नागरिक के रूप में राष्ट्र निर्माण में 
प्रभावी योगदान दे सकें।

जूम न्यूज }जोधपुर

राष्ट्रीय विधिक सेवा प्राधिकरण 
एवं राजस्थान राज्य विधिक सेवा 
प्राधिकरण, जयपुर के निर्देशानुसार 
वर्ष 2026 की तृतीय राष्ट्रीय 
लोक अदालत का आयोजन 
10 अक्टूबर, 2026 को किया 
जायेगा। इस राष्ट्रीय लोक अदालत 
तथा मीडियेशन फॉर द नेशन 3.0 
अभियान के सफल आयोजन 
एवं क्रियान्वयन के लिए अध्यक्ष 
महोदय, जिला विधिक सेवा 
प्राधिकरण (जिला एवं सेशन 
न्यायालय) जोधपुर महानगर श्री 
सत्यनारायण व्यास द्वारा बुधवार 
को जोधपुर महानगर न्यायक्षेत्र 
में पदस्थापित समस्त न्यायिक 
अधिकारीगण के साथ बैठक का 
आयोजन किया गया।

जिला विधिक सेवा प्राधिकरण, 
जोधपुर महानगर के सचिव श्री 
राकेश रामावत ने बताया कि 
उक्त बैठक में श्रीमान अध्यक्ष 
महोदय द्वारा उपस्थित न्यायिक 
अधिकारीगण को  राजस्थान 
राज्य विधिक सेवा प्राधिकरण, 
जयपुर के निर्देशानुसार न्यायालय 
में लंबित प्रकरणों में से राजीनामा 
योग्य प्रकरणों को राष्ट्रीय लोक 
अदालत में रैफर करने तथा लोक 
अदालत की भावना से अधिक 
से अधिक प्रकरणों का निस्तारण 
आगामी राष्ट्रीय लोक अदालत एवं 
मीडियेशन फॉर द नेशन 3.0 में 
करने के आवश्यक निर्देश दिए गए।

तृतीय राष्ट्रीय लोक अदालत 
में राजीनामा योग्य फौजदारी 
प्रकरण, धारा 138 परक्राम्य 
विलेख अधिनियम के प्रकरण, 
धन वसूली के प्रकरण, एम.ए.सी.
टी. के प्रकरण, श्रम एवं नियोजन 
संबंधी विवाद एवं कर्मचारी क्षतिपूर्ति 
अधिनियम के प्रकरण, बिजली, 
पानी एवं अन्य बिल भुगतान से 
संबंधित प्रकरण (अशमनीय के 
अलावा), पारिवारिक विवाद 
(तलाक को छोड़कर), भूमि 
अधिग्रहण से संबंधित प्रकरण, सभी 
प्रकार के सर्विस मैटर्स (पदोन्नति 
एवं वरिष्ठता विवाद के मामलों के 
अलावा), सभी प्रकार के राजस्व 
मामले, पैमाइश एवं डिवीजन ऑफ 
होल्डिंग सहित, वाणिज्यिक विवाद, 
बैंक के विवाद, गैर सरकारी शिक्षण 
संस्थान के विवाद, सहकारिता 
सम्बन्धी विवाद, परिवहन सम्बन्धी 
विवाद, स्थानीय निकाय (विकास 
प्राधिकरण/नगर निगम, आदि) 
के विवाद, रियल एस्टेट सम्बन्धी 
विवाद, रेलवे क्लेम्स सम्बन्धी 
विवाद, आयकर सम्बन्धी विवाद, 
अन्य कर सम्बन्धी विवाद, 
उपभोक्ता एवं विक्रेता/सेवा प्रदाता 
के मध्य के विवाद, सिविल मामले 
(किरायेदारी, बंटवारा, सुखाधिकार, 
निषेधाज्ञा, घोषणा, क्षतिपूर्ति एवं 
विनिर्दिष्ट पालना के दावे), अन्य 
राजीनामा योग्य ऐसे मामले जो 
अन्य अधिकरणों/आयोगों/ मंचों/
अथॉरिटी/प्राधिकारियों के समक्ष 
लंबित हैं आदि मामलें शामिल है।

तृतीय राष्ट्रीय लोक अदालत को 
लेकर बैठक का आयोजन

जूम न्यूज }बिलाड़ा

अखिल भारतीय वाल्मीकि महासभा 
के प्रतिनिधिमंडल ने 5 अक्टूबर 
को राष्ट्रीय सफाई कर्मचारी आयोग 
के नवनियुक्त अध्यक्ष भगवत 
प्रसाद मकवाना से शिष्टाचार 
भेंट कर उनका स्वागत किया। 
प्रतिनिधिमंडल ने आयोग के 
उपाध्यक्ष केशव बिहारी एवं सदस्य 
मनोज वाल्मीकि से भी मुलाकात 
कर उनका अभिनंदन किया। 

इस दौरान राजस्थान में सफाई 
कर्मचारी भर्ती प्रक्रिया को लेकर 
महासभा के राष्ट्रीय उपाध्यक्ष 

एवं 84 गांव वाल्मीकि सेवा एवं 
विकास संस्थान बिलाड़ा पट्टी के 
अध्यक्ष प्रकाश चंद घारू ने तीन 
सूत्रीय मांग पत्र सौंपा। इसमें सफाई 
कर्मचारी भर्ती में अनुभव प्रमाण पत्र 
की बाध्यता समाप्त करने, पांच वर्ष 
की संविदा अवधि को घटाकर दो 
वर्ष करने तथा मानदेय बढ़ाकर 15 
हजार रुपए प्रतिमाह करने की मांग 
प्रमुख रूप से रखी गई। महासभा 
द्वारा 5 अक्टूबर को ज्ञापन दिया 
गया उसी दिन राष्ट्रीय  सफाई 
कर्मचारी आयोग के कार्यालय 
से माननीय मुख्यमंत्री राजस्थान 
सरकार को फेक्स भेजा गया एवं 

दिनांक 6 अक्टूबर को राज्य सफाई 
कर्मचारी आयोग से लिखित में पत्र 
जारी किया गया जिस पर माननीय 

राजस्थान उच्च न्यायालय के आदेश 
के साथ महासभा का प्रयास भी रंग 
लाया

प्रकाश चंद घारू ने कहा कि 
सफाई कर्मचारी भर्ती में अनुभव 
प्रमाण पत्र की बाध्यता से बड़ी संख्या 
में अभ्यर्थियों को परेशानी हो रही थी। 
महासभा द्वारा लगातार इस मुद्दे को 
संबंधित स्तर पर उठाया गया। अब 
राजस्थान में सफाई कर्मचारी भर्ती के 
ऑनलाइन आवेदन के समय अनुभव 
प्रमाण पत्र अनिवार्य नहीं रखने का 
निर्णय सामने आया है। हाईकोर्ट के 
निर्णय की  पालना में स्वायत्त शासन 
विभाग ने भर्ती प्रक्रिया में यह बदलाव 
किया है। महासभा पदाधिकारियों ने 
इसे सफाई कर्मचारी अभ्यर्थियों के 
लिए महत्वपूर्ण राहत बताते हुए कहा 

कि प्रकाश चंद घारू सहित महासभा 
द्वारा उठाई गई मांगों और प्रयासों से 
इस मुद्दे को मजबूती मिली है।

प्रतिनिधिमंडल ने दिल्ली सफाई 
कर्मचारी आयोग की अध्यक्ष सुनीता 
कांगड़ा से भी मुलाकात कर उनका 
स्वागत किया। प्रतिनिधिमंडल में 
राजस्थान से प्रकाश चंद घारू, 
कोटा से ओमप्रकाश खजोतिया, 
हनुमानगढ़ से डॉ. शांतिलाल जावा, 
बीकानेर से ललित पंडित, तेलंगाना 
से किशन लाल रिडलान, उड़ीसा 
से मुकेश जेदिया, हरियाणा से नरेंद्र 
नंबरदार सहित विभिन्न राज्यों के 
प्रतिनिधि मौजूद रहे।

घारू के प्रयासों से सफलता: सफाई कर्मचारी भर्ती में अनुभव प्रमाण पत्र की बाध्यता हटी
राष्ट्रीय सफाई कर्मचारी आयोग के नवनियुक्त पदाधिकारियों से महासभा प्रतिनिधिमंडल ने की मुलाकात, तीन सूत्रीय मांगों को लेकर सौंपा ज्ञापनपंचायतीराज आम चुनाव 2026,  

डाक मतपत्र प्रशिक्षण आयोजित 

जूम न्यूज }फलौदी

पंचायतीराज आम चुनाव की तैयारियों के तहत बुधवार को स्वामी 
विवेकानंद राजकीय मॉडल विद्यालय फलौदी में डाक मतपत्र प्रशिक्षण 
आयोजित किया। इस दौरान जिला निर्वाचन अधिकारी अंकित कुमार 
सिंह व उप जिला निर्वाचन अधिकारी प्रियंका तलानिया ने प्रशिक्षण का 
अवलोकन करते हुए आवश्यक निर्देश दिए। जिला निर्वाचन अधिकारी 
ने डाक मतपत्र के लिए प्रारूप 1 में प्राप्त आवेदनों का रिकॉर्ड संधारित 
रखने व जारी होने वाले मतपत्रों का मतदान सुनिश्चित करने के संबंध 
में आवश्यक निर्देश दिए। डाक मत की सम्पूर्ण प्रक्रिया के संबंध 
में मास्टर ट्रेनर ईश्वर सिंह, गणेश कुमार, पुखराज खारा ने विस्तृत 
जानकारी दी। इस दौरान डाक मत जिला सह प्रभारी अंजुला आसदेव, 
अशोक कुमार गोयल व सुरेश कुमार बुडर,चुनाव प्रशिक्षण शाखा सह 
प्रभारी किशोर कुमार बोहरा सहित सभी पंचायत समिति के प्रभारी व 
सहप्रभारी उपस्थित रहें।

पीपाड शहर में सेवा सेतु अभियान:  
पट्टे व प्रमाण-पत्र किए वितरित

जूम न्यूज }पीपाड़ सिटी

राज्य सरकार के निर्देशानुसार चलाए जा रहे सेवा सेतु अभियान-
2026 के प्रथम चरण के तहत बुधवार को नगर पालिका सभागार 
में वार्ड संख्या 1 से 4 के लिए शिविर आयोजित किया गया। शिविर 
में आमजन को विभिन्न सरकारी योजनाओं एवं सेवाओं का लाभ 
उपलब्ध कराया गया।शिविर के दौरान नगर पालिका अध्यक्ष आशा 
सुरेश कच्छावाह एवं अधिशासी अधिकारी मोहम्मद सुहैल शेख ने 
दो पट्टों का वितरण किया। इनमें महिला एवं बाल विकास विभाग के 
कार्यालय भवन के लिए विधायक अर्जुनलाल गर्ग के निर्देशानुसार 
जारी पट्टा भी शामिल है। इसके अलावा 12 जन्म-मृत्यु प्रमाण-पत्र 
वितरित किए गए तथा प्रधानमंत्री स्वनिधि योजना के दो लाभार्थियों 
को चेक प्रदान किए गए।शिविर में अधिशासी अधिकारी मोहम्मद 
सुहैल शेख ने विभिन्न सरकारी योजनाओं की जानकारी आमजन 
को दी तथा प्रधानमंत्री आवास योजना के आवेदन प्राप्त कर उन्हें 
ऑनलाइन करवाया गया। नगर पालिका अध्यक्ष आशा सुरेश 
कच्छावाह ने आमजन से राज्य सरकार की मंशा के अनुरूप सेवा 
सेतु अभियान के माध्यम से अधिक से अधिक सरकारी योजनाओं 
एवं सेवाओं का लाभ उठाने की अपील की।इस अवसर पर पार्षद 
बाबूलाल सांखला, भगवती चंदेल, राजस्व निरीक्षक वीरेंद्र, सहायक 
प्रशासनिक अधिकारी शिवलाल सैन, वरिष्ठ सहायक विजय 
विश्नोई, हरेंद्र चौधरी, राजेंद्र कुमार शर्मा, केसरसिंह राजपुरोहित, 
शंकरराम जाखड़, रमेश पारीक, सुल्तान, भंवरलाल शर्मा, जयसिंह, 
रूपेश शर्मा, किशोर वैष्णव सहित नगर पालिका के कार्मिक एवं 
विभिन्न विभागों के अधिकारी-कर्मचारी मौजूद रहे।

ब्रीफ न्यूज

बिलाड़ा नगरपालिका: सीवरेज लाइन ठेकेदार को जारी किया नोटिस
दीपावली की पूर्व तैयारियो में जुटा पालिका प्रशासन, बोर्ड की पहली बैठक 12 को

जूम न्यूज }बिलाड़ा

दीपावली त्योहार को लेकर 
नगरपालिका प्रशासन कस्बे 
की साफ-सफाई, रोशनी और 
व्यवस्थाओं को दुरुस्त करने में पूरी 
तरह जुट गया है। त्योहार के दौरान 
नागरिकों को किसी भी तरह की 
परेशानी न हो, इसके लिए बुधवार 
से प्रारम्भ हुए सेवा सेतु अभियान के 
तहत पालिका अध्यक्ष महेंद्र पालावत 
की मौजूदगी में कई निर्णय लिए गए 
है। पहले दिन के इस शिविर में सभी 
विभागों के प्रतिनिधियों ने हिस्सा 
लिया एवं लोगो की समस्याओं को  

सुना गया । अधिशासी अधिकारी 
नरेंद्र सिंह काबा ने बताया कि कस्बे 
में स्थाई रूप से कचरा संग्रहण करने 
के लिए जल्द ही नई टिप्पर गाड़ियों 
की व्यवस्था होने वाली है, इसी के 
साथ मुख्य बाजारों, चौराहों और 
आवासीय क्षेत्रों में कचरा निपटान 
के लिए अतिरिक्त सफाईकर्मियों को 
तैनात किया गया है।

कस्बे में बंद पड़ी स्ट्रीट लाइटों 
को सुधारा जा रहा है और प्रमुख 
सार्वजनिक स्थानों को सजावटी 
लाइटों से चमकाया जाएगा। इस बार 
दीपावली के अवसर पर आई माता 
के मुख्य मंदिर प्रांगण से बटर चौक 

सोजती गेट और नई सड़क के मुख्य 
बाजार को विशेष रोशनी से सजाया 

जाएगा इसके अलावा कस्बे के सभी 
चौराहा एवं महापुरुषों के स्थलों को 

भी रंग बिरंगी रोशनी से जगमगाया 
जाएगा। पार्षद की अनुशंसा से 

उनके वार्डो में पांच नए स्थान पर 
रोशनी की व्यवस्था की जाएगी।
अतिक्रमण हटाये जाएंगे
त्योहार के सीजन में बाजारों में भीड़ 
को देखते हुए यातायात सुचारू 
रखने के लिए रास्तों से अस्थाई 
अतिक्रमण हटाए जाने का अभियान 
चलेगा। इसके लिए पालिका 
प्रशासन ने बुधवार को संपूर्ण क्षेत्र 
में मुनादी करवाकर कहा है कि मेगा 
हाईवे मुख्य बाजार एवं चौराहों पर 
अनधिकृत रूप से अतिक्रमण कर 
बैठे दुकानदार अपना अतिक्रमण 
स्वयं हटवा ले।

कार्यकारी एजेंसी को 
जारी किया नोटिस
पालिका प्रशासन ने बुधवार को सख्त 
रवैया अपनाते हुए कस्बे में सीवरेज 
लाइन का कार्य कर रही कार्यकारी 
एजेंसी को नोटिस जारी कर कहा है 
कि दीपावली के एक पखवाड़े तक 
कस्बे में कहीं भी सड़कों की खुदाई 
नहीं करें,  जहां-जहां सड़कों को 
खोदा जा चुका है उन सभी सड़कों 
को दुरुस्त कर दे। जहां सड़के बन 
चुकी है और उस पर रेत डाली हुई 
है उसे भी हटा ले अन्यथा कार्यकारी 
एजेंसी के विरुद्ध विभागीय  कार्रवाई 

की जाएगी।साथ ही त्योहार से पहले 
कस्बे की मुख्य सड़कों के गड्ढों को 
भरने और मरम्मत का काम भी तेजी 
से चल रहा है। पालिका अध्यक्ष 
महेंद्र पालावत ने बताया कि आगामी 
सोमवार को नवगठित बोर्ड की पहली 
बैठक बुलाई गई है। सेवा सेतु के 
पहले दिन लगे शिविर में लोगो ने 
अपने मोहालों एवं गलियों में नई 
नालियों टूटी हुई सड़कों की मरम्मत 
तथा स्ट्रीट लाइट को दुरुस्त करने 
के लिए शिकायत दर्ज करवाई इसके 
निस्तारण के लिए सभी ठेकेदारों एवं 
स्ट्रीट लाइट ठेकेदार को नोटिस जारी 
किए गए।

बिलाड़ा में राज्य स्तरीय बैडमिंटन प्रतियोगिता का समापन, खिलाड़ी सम्मानित
विधायक अर्जुनलाल गर्ग  
ने कहा- खेल ही जीवन है

जूम न्यूज }बिलाड़ा

अभिनव पब्लिक सीनियर सेकेंडरी 
स्कूल, बिलाड़ा में आयोजित 70वीं 
राज्यस्तरीय माध्यमिक एवं उच्च 
माध्यमिक विद्यालय आयु वर्ग 17 
एवं 19 वर्ष छात्र-छात्रा बैडमिंटन 
प्रतियोगिता का भव्य समापन 
समारोह बुधवार, 7 अक्टूबर 2026 
को हुआ। प्रतियोगिता का समापन 
विधायक बिलाड़ा अर्जुनलाल गर्ग 
के मुख्य आतिथ्य तथा गणमान्य 
अतिथियों की उपस्थिति में किया 
गया। समापन समारोह में डॉ. 
भूपेंद्र सिंह सोड़ा, उप जिला शिक्षा 
अधिकारी (शारीरिक शिक्षा), 
जोधपुर, महेंद्र सिंह पालावत, 
अध्यक्ष नगर पालिका बिलाड़ा, 
प्रकाश चंद सोलंकी, सीबीओ 
बिलाड़ा, भामाशाह मांगीलाल बर्फा, 
नगर पालिका उपाध्यक्ष प्रमोद पटेल 
सहित अनेक गणमान्य अतिथि 
उपस्थित रहे।
टीम इवेंट में इन जिलों 
का रहा दबदबा
संस्था अध्यक्ष देवी सिंह राठौड़ ने 
प्रतियोगिता का परिणाम प्रस्तुत करते 
हुए बताया कि टीम इवेंट में—
{अंडर-17 बॉयज: जयपुर 
प्रथम, जोधपुर द्वितीय एवं उदयपुर 
तृतीय।

अंडर-19 बॉयज: उदयपुर प्रथम, 
जयपुर द्वितीय एवं कोटा तृतीय।
अंडर-17 गर्ल्स: जयपुर प्रथम, 
जोधपुर द्वितीय एवं अजमेर तृतीय।
अंडर-19 गर्ल्स: झुंझुनूं प्रथम, 
बीकानेर द्वितीय एवं जयपुर तृतीय 
स्थान पर रहे।
व्यक्तिगत स्पर्धा
अंडर-17 बॉयज व्यक्तिगत स्पर्धा 
में दिव्यांश तौमर ने प्रथम, मनीष 
चौधरी ने द्वितीय तथा सनी जांगिड़ 
ने तृतीय स्थान प्राप्त किया।
अंडर-19 बॉयज में दर्शन सेन 

प्रथम, भानुप्रताप सिंह द्वितीय तथा 
मंत्रा अग्रवाल तृतीय रहे।
अंडर-17 गर्ल्स में मोक्षिता भारद्वाज 
ने प्रथम, प्रियांसी चौधरी ने द्वितीय 
तथा ओजस्विता दुबे ने तृतीय स्थान 
प्राप्त किया।
वहीं अंडर-19 गर्ल्स में जोसीका 
प्रजापत प्रथम, शौम्या भट्टनगर 
द्वितीय तथा दिव्यांशी लाला तृतीय 
स्थान पर रहीं।

विधायक ने कहा—विद्यार्थी 
जीवन में खेलों को बनाएं हिस्सा: 
मुख्य अतिथि विधायक अर्जुनलाल 
गर्ग ने खिलाड़ियों को संबोधित करते 

हुए कहा कि “खेल ही जीवन है और 
स्वस्थ एवं सफल जीवन के लिए 
खेलों का विशेष महत्व है।” उन्होंने 
कहा कि विद्यार्थियों को पढ़ाई के 
साथ खेलों में भी सक्रिय रूप से 
भाग लेना चाहिए। उन्होंने प्रधानमंत्री 
नरेंद्र मोदी के ‘खेलो इंडिया’ मिशन 
की सराहना करते हुए कहा कि खेल 
प्रतिभाओं को आगे बढ़ाने के लिए 
ऐसे आयोजनों की महत्वपूर्ण भूमिका 
है। खिलाड़ी खेलों में अव्वल आकर 
देश का नाम रोशन करें। अब तो केंद्र 
सरकार खिलाड़ियों को सुविधाएं भी 
दे रही।

बिलाड़ा में स्पोर्ट्स 
कॉम्प्लेक्स की उठी मांग
समारोह में उप जिला शिक्षा 
अधिकारी डॉ. भूपेंद्र सिंह सोड़ा ने 
विधायक अर्जुनलाल गर्ग के समक्ष 
बिलाड़ा में स्पोर्ट्स कॉम्प्लेक्स 
स्थापित करने की मांग रखी। उन्होंने 
कहा कि यदि बिलाड़ा में आधुनिक 
खेल सुविधाओं से युक्त स्पोर्ट्स 
कॉम्प्लेक्स एवं खिलाड़ियों के 
ठहरने की उचित व्यवस्था विकसित 
की जाए तो भविष्य में यहां राज्य 
एवं राष्ट्रीय स्तर की प्रतियोगिताओं 

का सफल आयोजन किया जा 
सकता है।
प्रदेश शारीरिक शिक्षक 
संघ ने की सराहना
प्रदेश शारीरिक शिक्षक संघ के 
अध्यक्ष हापूराम चौधरी ने अपने 
संबोधन में बिलाड़ा में आयोजित 
राज्यस्तरीय प्रतियोगिता की 
सराहना करते हुए कहा कि इस 
तरह के आयोजन क्षेत्र में खेलों 
को नई दिशा देने के साथ-साथ 
स्थानीय खिलाड़ियों को भी बेहतर 
अवसर प्रदान करते हैं। समारोह 

में पर्यवेक्षक सही राम विश्नोई, 
राकेश चौधरी, विभिन्न राजकीय 
एवं गैर-राजकीय विद्यालयों के 
प्रधानाचार्य, डायरेक्टरेट बीकानेर 
से कोऑर्डिनेटर भूपेश कोठारी 
एवं सीमा सोनी सहित बड़ी संख्या 
में खेल अधिकारी एवं शिक्षक 
उपस्थित रहे। कार्यक्रम का सफल 
संचालन गोपाल दत्त शर्मा एवं 
प्रधानाचार्य मनीष मुलेवा ने किया। 
इस अवसर पर रोहिताश चौधरी, 
सुरेश रामावत, विजय सिंह उदावत 
सहित विद्यालय स्टाफ एवं विद्यार्थी 
उपस्थित रहे।

सात दिनों तक बिलाड़ा 
बना रहा खेलों का केंद्र
अभिनव पब्लिक सीनियर सेकेंडरी 
स्कूल, बिलाड़ा में 1 से 7 अक्टूबर 
2026 तक आयोजित इस 
राज्यस्तरीय प्रतियोगिता में प्रदेशभर 
से आए खिलाड़ियों ने शानदार खेल 
भावना और प्रतिभा का प्रदर्शन किया। 
प्रतियोगिता के सफल आयोजन से 
बिलाड़ा को राज्य के खेल मानचित्र 
पर एक नई पहचान मिली तथा 
भविष्य में बड़े खेल आयोजनों की 
संभावनाओं को भी बल मिला।

जूम न्यूज }ब्यावर

नया जिला बनने के बाद अब पहली 
ब्यावर जिला परिषद के चुनाव को 
लेकर ग्रामीण इलाकों में सियासी 
हलचल तेज हो गई है। जिले में 
7 प्रधान, 129 पंचायत समिति 
सदस्य, 216 सरपंच और 2060 
वार्ड पंच का चुनाव होगा। ब्यावर 
जिला बनने के बाद अब पहली 
जिला परिषद के चुनाव को लेकर 
गांवों में सियासी हलचल तेज हो 
गई है। जिला परिषद के 27 वार्डों 
के लिए होने वाले चुनाव में जिले 
के आठ लाख से अधिक मतदाता 
मताधिकार का उपयोग करेंगे। 
सात पंचायत समितियों, 216 ग्राम 
पंचायतों और 2060 वार्ड पंचों के 
चुनाव से जिले में पंचायतीराज की 
नई तस्वीर आकार लेगी।

ब्यावर जिला परिषद एवं 
पंचायत समिति सदस्यों के आरक्षण 
की प्रक्रिया 23 सितंबर को पूरी 
होने के बाद संभावित दावेदारों और 
राजनीतिक दलों की सक्रियता बढ़ 
गई है। जिले में पहली बार गठित 
होने जा रही जिला परिषद के 27 
सदस्य ग्रामीण क्षेत्र के विकास 
और पंचायती राज व्यवस्था में 
जिले का प्रतिनिधित्व करेंगे। इनके 
साथ सात पंचायत समिति प्रधान, 
129 पंचायत समिति सदस्य, 216 
सरपंच और 2060 वार्ड पंच चुने 
जाएंगे।
आरक्षण के बाद दावेदार 
सक्रिय
जिला परिषद सदस्य, पंचायत 
समिति सदस्य और प्रधान पद 
की आरक्षण लॉटरी निकलने के 

साथ ही दावेदारों ने क्षेत्रों में संपर्क 
बढ़ाना शुरू कर दिया है। संभावित 
उम्मीदवार अनुकूल क्षेत्र तलाशने 
और सामाजिक समीकरणों को 
साधने में जुट गए हैं। जिले की 
सात पंचायत समितियों के प्रधान 
पदों में तीन पद महिलाओं के लिए 
आरक्षित हैं।
सात पंचायत समितियों में 
बनेगी नई तस्वीर
ब्यावर जिले की पंचायती राज 
व्यवस्था में सात पंचायत समितियां 
महत्वपूर्ण भूमिका निभाएंगी। इनमें 
जवाजा पंचायत समिति की 28 
ग्राम पंचायतों के कुल 232 वार्ड 
हैं। नरबदखेड़ा पंचायत समिति 
की 30 ग्राम पंचायतों के वार्डों 
को मिलाकर कुल 250 वार्ड हैं। 
इसी तरह जिले की अन्य पंचायत 

समितियों में भी आरक्षण प्रक्रिया 
पूरी होने के बाद स्थानीय स्तर 
पर दावेदारों की सक्रियता बढ़ी 
है। ग्राम पंचायतों के पुनर्गठन और 
पुनर्सीमांकन के बाद चुनाव होने से 
कई क्षेत्रों में पंचायतों की भौगोलिक 
तस्वीर भी बदली है।
भाजपा-कांग्रेस ने शुरू 
किया ग्राउंडवर्क
चुनाव की आहट के साथ भाजपा 
और कांग्रेस सहित अन्य राजनीतिक 
दलों ने भी जमीनी फीडबैक लेना 
शुरू कर दिया है। जिला परिषद 
और पंचायत समिति सदस्य पदों 
के संभावित दावेदार पार्टी स्तर पर 
अपनी दावेदारी मजबूत करने में 
जुटे हैं। राजनीतिक दल स्थानीय 
स्तर पर सामाजिक समीकरण, 
पिछले चुनावों में प्रदर्शन, क्षेत्र 

में सक्रियता और संभावित 
उम्मीदवारों की स्थिति को लेकर 
जानकारी जुटा रहे हैं। पार्टियों 
द्वारा चुनाव संयोजक और प्रभारी 
नियुक्ति की कवायद भी शुरू की 
जा रही है।
वार्ड पंच से जिला प्रमुख 
तक बदलेगी तस्वीर
पंचायतराज चुनाव के बाद ब्यावर 
जिले में गांव की चौपाल से लेकर 
जिला परिषद तक नई नेतृत्व व्यवस्था 
सामने आएगी। 216 सरपंच 
ग्राम पंचायतों का नेतृत्व करेंगे, 
129 पंचायत समिति सदस्य सात 
पंचायत समितियों का प्रतिनिधित्व 
करेंगे और 27 जिला परिषद सदस्य 
जिला स्तर की पंचायती राज संस्था 
में पहुंचेंगे। इनके बीच से प्रधान 
और जिला प्रमुख का निर्वाचन होने 

के बाद जिले की ग्रामीण राजनीति 
का नया नेतृत्व सामने आएगा। 
ब्यावर जिले की भौगोलिक और 
सामाजिक विविधता भी जिला 
परिषद की नई तस्वीर में नजर 
आएगी। जिले के अलग-अलग 
क्षेत्रों बोली, सामाजिक-सांस्कृति 
यहक विविधताओं का प्रतिनिधित्व 
करने वाले जनप्रतिनिधि नई जिला 
परिषद और पंचायत समितियों में 
नजर आएंगे।
प्रशासन भी एक्टिव
चुनाव कार्यक्रम को लेकर 
प्रशासनिक स्तर पर भी तैयारियां 
की जा रही हैं। संबंधित निर्वाचन 
क्षेत्रों की जानकारी को अपडेट 
करने, मतदाता सूची, मतदान केंद्रों 
और चुनावी व्यवस्थाओं को लेकर 
तैयारियां चल रही है।

ब्यावर को मिलेगी पहली जिला परिषद, चुने जाएंगे 7 प्रधान और 216 सरपंच भी

जूम न्यूज }जयपुर

जयपुर के गोविंदपुरा स्थित जीण 
पैराडाइज में ब्रह्मविद्या सत्संग 
सेवा समिति के तत्वावधान में 
आयोजित श्रीमद् भागवत कथा एवं 
नानी बाई रो मायरो महोत्सव में इन 
दिनों भक्ति का अद्भुत संगम देखने 
को मिल रहा है। कथा के चौथे दिन 
भी श्रद्धा का सैलाब उमड़ा रहा 
और हजारों की संख्या में महिला-
पुरुष कथा श्रवण करने पहुंचे। 
कथा के दूसरे दिन व्यासपीठ से 
कथा वाचक ब्रह्मवादिनी कंचन 
दीदीने भक्त नरसी जी के मायरे 
का सजीव और भावपूर्ण वर्णन 
किया। उन्होंने बताया कि किस 
प्रकार भगवान श्री कृष्ण ने अपने 
अनन्य भक्त नरसी मेहता की 

पुकार सुनकर, गरीब ब्राह्मण के 
वेश में आकर भरे समाज में मायरा 
भरकर अपने भक्त की लाज  
बचाई थी। इस प्रसंग के दौरान 
पंडाल में बैठी माताएं-बहनें भावुक 
हो गईं और पूरा पंडाल “श्री कृष्ण 
कन्हैया लाल की जय” के जयकारों 
से गूंज उठा।

संत प्रकाश दास ने 
बताया कथा का महत्व 
दूसरे दिन कथा स्थल पर संत 
श्री प्रकाश दास जी महाराज का 
पावन सानिध्य प्राप्त हुआ। उन्होंने 
श्रद्धालुओं को आशीर्वचन देते 
हुए कहा कि “कलयुग में श्रीमद् 

भागवत कथा ही भवसागर से 
पार उतारने वाली नौका है। जहां 
भागवत होती है, वहां 33 कोटि 
देवी-देवता निवास करते हैं। कथा 
सुनने से हृदय शुद्ध होता है और 
जीवन के समस्त संताप मिट जाते 
हैं।” कथा के तीसरे दिन आज 
हवामहल विधायक परम पूज्य 

श्री श्री 1008 बालमुकुंदाचार्य जी 
महाराज कथा स्थल पर पधारे। 

समिति अध्यक्ष पूरण कुमावत, 
एस.पी. वैष्णव, के.सी. शर्मा, 
विनोद कुमार स्वामी, सत्तू लाल 
शर्मा, पप्पू लाल शर्मा सहित 
पूरी कार्यकारिणी ने माला और 
साफा पहनाकर उनका जोरदार 

स्वागत-सत्कार किया। विधायक 
बालमुकुंदाचार्य जी महाराज ने 
अपने उद्बोधन में कहा कि ऐसी 
भागवत कथाएं समाज को संस्कारित 
करती हैं और नई पीढ़ी को धर्म से 
जोड़ती हैं। उन्होंने समिति के इस 
आयोजन की सराहना की। मुख्य 
कथा वाचक श्रीमद् भागवताचार्य 
श्री शिवप्रकाशानंद जी महाराज, 
पीठाधीश्वर - निर्भय आश्रम 
वात्सल्य धाम, करणसर प्रतिदिन 
सुबह 10 बजे से भागवत के गूढ़ 
रहस्यों को सरल भाषा में समझा रहे 
हैं। उनके साथ ब्रह्मवादिनी कंचन 
दीदी नानी बाई रो मायरो की कथा 
को अत्यंत मनोहारी ढंग से प्रस्तुत 
कर रही हैं। समिति ने बताया कि 
यह महाकथा 10 अक्टूबर शनिवार 
तक चलेगी।

गोविंदपुरा: भागवत कथा का आज पांचवा दिन: भक्त नरसी जी के मायरे से 
गूंजा पंडाल, संत प्रकाश दास और बालमुकुंदाचार्य ने किया कथा का गुणगान

कथा वाचक शिवप्रकाशानंद महाराज व ब्रह्मवादिनी कंचन दीदी बरसा रहे ज्ञान की गंगा, हजारों श्रद्धालु ले रहे लाभ

जूम न्यूज }पाली

जिला शिक्षा अधिकारी माध्यमिक 
मुख्यालय पाली के निर्देशानुसार 
बुधवार को राजकीय उच्च 
माध्यमिक विद्यालय सोनाईमॉजी 
में मिशन मानस एवं विकसित 
भारत अभियान के तहत सेवा 
ज्योति कलश यात्रा का आयोजन 
किया गया। यात्रा में विद्यालय के 
विद्यार्थियों ने उत्साहपूर्वक भाग 
लिया और विभिन्न मार्गों से गुजरते 
हुए आमजन को अभियान के 
उद्देश्यों के प्रति जागरूकता का 
संदेश दिया।

प्रधानाचार्य शिवराम ने बताया 
कि शिक्षा विभाग के निर्देशानुसार 
आयोजित सेवा ज्योति कलश 
यात्रा विद्यालय प्रांगण से प्रारंभ 
हुई। यात्रा निर्धारित मार्गों से होते 
हुए पुनः विद्यालय परिसर पहुंची, 
जहां इसका समापन किया गया। 
यात्रा के दौरान विद्यार्थियों ने 

अनुशासन एवं उत्साह के साथ 
सहभागिता निभाई। विद्यार्थियों ने 
अभियान के माध्यम से विकसित 
भारत के संकल्प और सामाजिक 
जागरूकता का संदेश जन-जन 
तक पहुंचाने का प्रयास किया।

अनुशासन के साथ निभाई 
सहभागिता: कलश यात्रा के 
दौरान विद्यार्थियों में खासा उत्साह 
देखने को मिला। विद्यालय परिसर 
से रवाना हुई यात्रा विभिन्न मार्गों 

से गुजरी तो विद्यार्थियों की सक्रिय 
भागीदारी नजर आई। शिक्षकों 
ने विद्यार्थियों का उत्साहवर्धन 
करते हुए अभियान के उद्देश्यों को 
आमजन तक पहुंचाने में सहयोग 
किया। कार्यक्रम के माध्यम से 
विद्यार्थियों में जागरूकता, सामूहिक 
सहभागिता और विकसित भारत 
के संकल्प के प्रति सकारात्मक 
दृष्टिकोण विकसित करने पर जोर 
दिया गया।

विद्यालय स्टाफ ने किया 
सहयोग: कार्यक्रम के सफल 
आयोजन में विद्यालय के शिक्षकों 
एवं अन्य कार्मिकों ने सक्रिय भूमिका 
निभाई। इस अवसर पर नीलम 
कंवर, दर्शना शेखावत, महेश 
चंद, तेजवीर, रश्मि, रमेश कुमार, 
शारीरिक शिक्षक आशा, अनिता 
व्यास, मीना माली, जयंतीलाल एवं 
अनिता सहित विद्यालय स्टाफ और 
अन्य कार्मिक मौजूद रहे।

मिशन मानस और विकसित भारत अभियान 
के तहत निकाली सेवा ज्योति कलशयात्रा

विद्यार्थियों ने विभिन्न मार्गों से गुजरकर दिया जागरूकता का संदेश, शिक्षकों ने भी बढ़ाया उत्साह

विकसित भारत अभियान के तहत निकली 
कलश रैली, जागरूकता का संदेश

जूम न्यूज }पाली

जिला शिक्षा अधिकारी माध्यमिक मुख्यालय पाली के निर्देशानुसार 
बुधवार को शिवाजी नगर स्थित राजकीय बालिका उच्च माध्यमिक 
विद्यालय मिल क्षेत्र में विकसित भारत अभियान के तहत कलश 
रैली का आयोजन किया गया। रैली में विद्यालय की छात्राओं ने 
उत्साहपूर्वक भाग लेते हुए विभिन्न मार्गों से गुजरकर आमजन को 
अभियान के प्रति जागरूकता का संदेश दिया। प्रधानाचार्य श्रीमती 
लेखनी शर्मा ने बताया कि शिक्षा विभाग के निर्देशानुसार आयोजित 
कलश रैली विद्यालय प्रांगण से प्रारंभ हुई। रैली महाराणा प्रताप 
चौराहा, शिवाजी नगर, आईटीआई मार्ग, हनुमान मंदिर चौक सहित 
शहर के विभिन्न मार्गों से होते हुए पुनरू विद्यालय प्रांगण पहुंची, जहां 
रैली का समापन हुआ। रैली के दौरान छात्राओं ने अनुशासन के साथ 
सहभागिता निभाई तथा विकसित भारत के संकल्प और जागरूकता 
का संदेश आमजन तक पहंुचाया। रैली के दौरान विद्यालय परिसर 
एवं मार्गों पर विद्यार्थियों में खासा उत्साह नजर आया। शिक्षकों ने 
भी छात्राओं का उत्साहवर्धन करते हुए अभियान के उद्देश्यों को 
जन-जन तक पहंुचाने में सक्रिय सहभागिता निभाई। इस अवसर 
पर उप प्रधानाचार्य श्रीमती संगीता शर्मा, अर्जुन सिंह चौहान, शोभा 
कर्मचंदानी, भारती मालवीय, वरिष्ठ सहायक श्रीमती पूजा चारण, 
प्रियांशी सैनी, निकिता, राजेंद्र सिंह राजपुरोहित, तरुण वागोरिया 
सहित विद्यालय स्टाफ एवं अन्य कार्मिक मौजूद रहे।

पंचायतीराज आम चुनाव-2026  प्रथम 
चरण के लिए लोकसूचना आज होगी जारी

जूम न्यूज }जोधपुर

राज्य निर्वाचन आयोग द्वारा घोषित पंचायतीराज आम चुनाव-2026 
के कार्यक्रम के अनुसार प्रथम चरण के चुनाव के लिए 8 अक्टूबर 
2026 (गुरुवार) को जिला निर्वाचन अधिकारी (कलक्टर) द्वारा 
निर्वाचन की लोकसूचना (Public Notice) जारी की जाएगी।   
जिला निर्वाचन अधिकारी (कलक्टर) (पंचायत) जोधपुर श्री 
आलोक रंजन ने बताया कि  लोक सूचना जारी होने के साथ ही जिले 
में प्रथम चरण के तहत जिला परिषद सदस्यों एवं पंचायत समिति 
सदस्यों के पदों के लिए नामांकन (नाम-निर्देशन पत्र दाखिल करने) 
की प्रक्रिया विधिवत रूप से प्रारंभ हो जाएगी।

सोनाईमांझी में बनेगा आदर्श मतदान केन्द्र, 
मतदाताओं को मिलेंगी विशेष सुविधाएं

जूम न्यूज }पाली

पंचायती राज आम चुनाव को लेकर जिला निर्वाचन अधिकारी के 
निर्देशानुसार पाली निर्वाचन क्षेत्र में मतदान केन्द्रों पर व्यवस्थाओं को 
बेहतर बनाने की तैयारियां तेज कर दी गई हैं। ग्राम पंचायत सोनाईमांझी 
के राजकीय उच्च माध्यमिक विद्यालय स्थित मतदान केन्द्र को आदर्श 
मतदान केन्द्र के रूप में विकसित किया जा रहा है। यहां मतदाताओं 
की सुविधा को ध्यान में रखते हुए मूलभूत सुविधाओं के साथ विशेष 
व्यवस्थाएं सुनिश्चित की जाएंगी। निर्वाचक रजिस्ट्रीकरण अधिकारी 
एवं उपखंड अधिकारी पाली विमलेन्द्र सिंह राणावत ने बताया कि 
ग्राम पंचायत सोनाईमांझी के राजकीय उच्च माध्यमिक विद्यालय 
के मतदान केन्द्र संख्या 106, नवीन भवन दायां भाग को आदर्श 
मतदान केन्द्र बनाया जाएगा। आदर्श मतदान केन्द्र पर मतदाताओं 
को सुगम एवं सहज मतदान का वातावरण उपलब्ध करवाने के लिए 
आवश्यक व्यवस्थाएं की जा रही हैं। उन्होंने बताया कि मतदान केन्द्र 
पर मतदाताओं के लिए आवश्यक मूलभूत सुविधाओं के साथ विशेष 
सुविधाएं भी उपलब्ध करवाई जाएंगी। जिससे कि मतदान दिवस पर 
मतदाताओं को किसी प्रकार की परेशानी का सामना नहीं करना पड़े 
और वे निर्भीक एवं सुविधाजनक माहौल में अपने मताधिकार का 
प्रयोग कर सकें।

भौतिक सत्यापन कर व्यवस्थाओं का लिया जायजा: 
एसडीएम राणावत ने बताया कि आदर्श मतदान केन्द्र को लेकर 
निर्वाचन से जुड़े अधिकारियों द्वारा मौके का भौतिक सत्यापन भी 
किया गया है। इस दौरान मतदान केन्द्र पर उपलब्ध सुविधाओं एवं 
आवश्यक व्यवस्थाओं का जायजा लेकर शेष कार्यों को समय पर पूरा 
करने के निर्देश दिए गए हैं।

ब्रीफ न्यूज

कई हिस्सों का काम हुआ 
पूरा; 50 नए कोर्ट रूम की 
डीपीआर जल्द होगी तैयार
जोधपुर। राजस्थान हाईकोर्ट की 
जोधपुर स्थित इमारत के रिनोवेशन 
और रेट्रो फिटिंग काम को लेकर 
हाईकोर्ट में हुई सुनवाई के दौरान 
राज्य सरकार ने प्रगति रिपोर्ट 
पेश की। मुख्य न्यायाधीश संजय 
कुमार अग्रवाल और न्यायाधीश 
विनीत कुमार माथुर की खंडपीठ 
ने सुनवाई करते हुए बिल्डिंग में 
चल रहे कार्यों की स्थिति जानी। 
सरकार ने बताया- बिल्डिंग के 
विभिन्न हिस्सों में मरम्मत और 
रिनोवेशन का काम तेजी से चल 
रहा है। मजदूरों की संख्या बढ़ाकर 
115 कर दी गई है।

RSRDC की ओर से दाखिल 
रिपोर्ट के अनुसार- 15 सितंबर की 
पिछली सुनवाई के बाद हाईकोर्ट 
में बाहरी कॉरिडोर, पार्किंग पैनल, 
चैंबर और कोर्ट एरिया सहित कई 
हिस्सों में काम पूरा किया गया है। 
24 अगस्त से 15 सितंबर के बीच 
678.75 वर्गमीटर काम पूरा हुआ 

था। इसके बाद 653.79 वर्गमीटर 
अतिरिक्त कार्य पूरा किया गया, 
जबकि 1,144.98 वर्गमीटर क्षेत्र में 
अभी काम चल रहा है।
आईआईटी की मदद से 
चल रहा काम
काम में तेजी के लिए पहले के 40 
श्रमिकों की तुलना में अब 115 
श्रमिक लगाए गए हैं। हाईकोर्ट 
प्रशासन, आरएसआरडीसी, प्रोजेक्ट 
मैनेजमेंट कंसल्टेंट, कार्यकारी 
एजेंसियों और विशेषज्ञ संस्थानों 
आईआईटी जोधपुर व बॉम्बे के 
समन्वय से काम किया जा रहा 
है। साइट निरीक्षण, प्रगति रिपोर्ट, 
फोटोग्राफ और कार्य संबंधी निर्देशों 
का रिकॉर्ड भी रखा जा रहा है।

हाईकोर्ट की ओर से वरिष्ठ 
अधिवक्ता डॉ. सचिन आचार्य 
ने बताया- डीपीआर तैयार करने 
वाली एजेंसी को अंतिम रूप देने 
की प्रक्रिया जल्द पूरी होगी। उन्होंने 
कोर्ट को बताया कि हाईकोर्ट भवन 
में मरम्मत, रखरखाव और निर्माण 
से जुड़े कई प्रस्ताव राज्य सरकार 
के समक्ष लंबित हैं। 

राजस्थान हाईकोर्ट भवन के 
रिनोवेशन काम में तेजी

पीएम श्री बालिका विद्यालय में ब्लॉक स्तरीय प्रबल कार्यक्रम आयोजित

जूम न्यूज }पीपाड़ सिटी

शहर के पीएम श्री सेठ भीकमचंद 
मुथा राजकीय बालिका उच्च 
माध्यमिक विद्यालय में विद्यार्थियों 
में 21वीं सदी के कौशल एवं 
क्षमताओं के विकास के उद्देश्य 
से ब्लॉक स्तरीय प्रबल कार्यक्रम 

एवं प्रतियोगिता का आयोजन 
किया गया। कार्यक्रम में पीपाड़ 
सिटी ब्लॉक के विभिन्न उच्च 
माध्यमिक विद्यालयों की कक्षा 
9 से 12 तक के विद्यार्थियों ने 
उत्साहपूर्वक भाग लेकर अपनी 
प्रतिभा का प्रदर्शन किया।

प्रधानाचार्य रामकिशोर गहलोत 

ने बताया कि प्रतियोगिता में 
विद्यार्थियों ने विभिन्न गतिविधियों 
एवं प्रस्तुतियों के माध्यम से 
अपनी प्रतिभा दिखाई। प्रतियोगिता 
के निष्पक्ष एवं पारदर्शी मूल्यांकन 
के लिए निर्णायक मंडल में मुख्य 
ब्लॉक शिक्षा अधिकारी नरेंद्र सिंह 
राठौड़, अतिरिक्त मुख्य ब्लॉक 

शिक्षा अधिकारी किशन टाक, 
प्रधानाचार्य रामकिशोर गहलोत, 
उप प्राचार्य जगदीश चंद्र, 
व्याख्याता बिमला बीजारनिया 
तथा कक्षा 12 की छात्राएं सारिका 
और पूजा शामिल रहीं।प्रतियोगिता 
के छात्रा वर्ग में पीएम श्री 
राजकीय बालिका विद्यालय 

पीपाड़ सिटी की विज्ञान संकाय 
की छात्रा कविता ने प्रथम स्थान 
प्राप्त किया। 

वहीं छात्र वर्ग में राजकीय 
उच्च माध्यमिक विद्यालय 
चिरढाणी के कक्षा 10 के छात्र 
विष्णु ने प्रथम स्थान हासिल 
किया। द्वितीय स्थान पर बुचकला 

की छात्रा सीमा तथा पीएम श्री 
बालिका विद्यालय की छात्रा पूनम 
गहलोत रहीं।ब्लॉक स्तर पर प्रथम 
एवं द्वितीय स्थान प्राप्त करने वाले 
बालक एवं बालिकाएं अब जिला 
स्तरीय कार्यक्रम में पीपाड़ सिटी 
ब्लॉक का प्रतिनिधित्व करेंगे। 
कार्यक्रम में उप प्रधानाचार्य 

चेतना पुरी गोस्वामी, धोकल 
राम, ओमाराम मेघवाल, महेंद्र 
परिहार, पीएम श्री प्रभारी भारती 
सैनी, रचना गोयल, अर्जुन राम, 
संतोष चौहान, राकेश, सुमन 
सेल, संगीता पंवार, पप्पूराम, 
फगलाराम विश्नोई, ओम  
कंवर, भावना सारण, निरमा 

मुंडेल, गौरव निहालिया, संगीता 
गोयल, ममता, अविनाश सोनेल, 
सोनू भाटी, शांति, विमलेश, 
सीमा मीना सहित विभिन्न 
विद्यालयों से आए शिक्षक 
उपस्थित रहे। कार्यक्रम का 
मंच संचालन व्याख्याता पारस 
गहलोत ने किया।

जूम न्यूज }जोधपुर

उपभोक्ता मामले विभाग मंत्री सुमित 
गोदारा के निर्देशानुसार विधिक 
माप विज्ञान विभाग द्वारा मेडिकल 
उपकरणों एवं संबंधित डिवाइस की 
बिक्री में विधिक माप विज्ञान संबंधी 
प्रावधानों के अनुपालन को लेकर 
7 अक्टूबर को जोधपुर शहर में 
आकस्मिक जांच अभियान चलाया 
गया। 

अभियान के तहत शहर के 
चार प्रमुख मेडिकल एवं सर्जिकल 
प्रतिष्ठानों का आकस्मिक निरीक्षण 
किया गया। निरीक्षण के दौरान 
मेडिकल उपकरणों एवं संबंधित 
डिवाइस पर निर्धारित घोषणाओं, 

विक्रय मूल्य तथा अन्य आवश्यक 
विधिक माप विज्ञान संबंधी 
प्रावधानों की जांच की गई। जांच के 
दौरान सभी प्रतिष्ठानों पर विभागीय 

निर्देशों के अनुरूप व्यवस्थाएं 
संतोषजनक पाई गईं। निरीक्षण 
किए गए उत्पादों का विक्रय मूल्य 
निर्धारित अधिकतम खुदरा मूल्य 

(एमआरपी) से अधिक नहीं पाया 
गया। जांच के दौरान मौके पर 
किसी प्रकार की अनियमितता भी 
नहीं मिली। 

विधिक माप विज्ञान अधिकारी 
श्री रामचंद्र त्रिपाठी ने बताया कि 
उपभोक्ताओं के हितों की सुरक्षा 
तथा बाजार में निर्धारित मानकों के 
अनुपालन को सुनिश्चित करने के 
उद्देश्य से इस प्रकार की आकस्मिक 
जांच लगातार जारी रहेगी। उन्होंने 
बताया कि आगामी दिनों में भी 
मेडिकल उपकरणों सहित अन्य 
पैकबंद वस्तुओं की जांच की 
जाएगी। नियमों का उल्लंघन 
पाए जाने पर संबंधित के विरुद्ध 
नियमानुसार कार्रवाई की जाएगी।

मेडिकल उपकरणों की दुकानों पर विधिक 
माप विज्ञान विभाग की आकस्मिक जांच

जोधपुर शहर के चार प्रमुख मेडिकल एवं सर्जिकल प्रतिष्ठानों का निरीक्षण

जूम न्यूज }जोधपुर

विजयादशमी के पावन अवसर पर 
आयोजित होने वाले भव्य दशहरा 
महोत्सव की तैयारियों को अंतिम 
रूप दिया जा रहा है। शोभायात्रा 
के दौरान निकलने वाले सभी 
अखाड़ों के सुचारू एवं व्यवस्थित 
संचालन के लिए महत्वपूर्ण 
नियुक्ति की गई है।

नगर निगम के मेलाधिकारी ने 
आदेश जारी कर मारवाड़ अखाड़ा 
महासंघ के संरक्षक एवं महावीर दल 
के अध्यक्ष कानराज मोहनोत को 
अखाड़ा संयोजक मनोनीत किया 
गया है। मोहनोत विभिन्न सामाजिक 
व सांस्कृतिक संस्थाओं में प्रमुख 
पदों पर कार्यरत हैं। वे शोभायात्रा 
के दौरान जोधपुर के सभी अखाड़ों 

के प्रतिनिधियों के साथ समन्वय 
स्थापित कर व्यवस्थाओं की 
देखरेख करेंगे।

मारवाड़ अखाड़ा महासंघ के 
अध्यक्ष भगवान सिंह ने जानकारी 
देते हुए बताया कि प्रतिवर्ष की 
परंपरा के अनुसार इस वर्ष भी श्श्री 
रामजी की सवारीश् की शोभायात्रा 
प्रातः 11.15 बजे मेहरानगढ़ दुर्ग में 
पूजा-अर्चना एवं विधि-विधान के 
पश्चात रवाना होगी। 

शोभायात्रा में प्रभु श्री राम की 
वानर सेना एवं राम सेना के रूप 
में जोधपुर शहर के विभिन्न अखाड़ों 
के कलाकार अपना कौशल प्रदर्शित 
करेंगे। इन सभी अखाड़ों का 
अनुशासन, प्रदर्शन एवं संचालन 
संयोजक कानराज मोहनोत की 
देखरेख में संपन्न होगा।

जूम न्यूज }जोधपुर

पंचायती राज चुनाव को लेकर 
राजनीतिक सरगर्मियां तेज हो 
चुकी हैं। राजनीतिक दलों में अब 
प्रत्याशी चयन की प्रक्रिया चल रही 
हैं। जोधपुर में जिला परिषद और 
पंचायत समितियां के लिए भाजपा 
ने प्रत्याशियों से बायोडाटा मांगे हैं। 
जिले के विभिन्न हिस्सों से आकर 
लोग आवेदन दे रहे हैं।

जोधपुर में पावटा सी रोड पर 
स्थित भाजपा कार्यालय में बुधवार 
को कार्यकर्ताओं की गहमा-गहमी 
रही। बड़ी संख्या में ग्रामीण क्षेत्र से 
आए कार्यकर्ताओं ने पंचायत चुनाव 
में दावेदारी पेश करते हुए भाजपा 
जिला अध्यक्ष त्रिभुवन सिंह भाटी 
सहित अन्य पदाधिकारियों के सामने 
बायोडाटा पेश किया।

त्रिभुवन सिंह भाटी ने बताया- 
जोधपुर में 43 जिला परिषद और 
23 पंचायत समितियां के लिए 
उम्मीदवारों की चयन प्रक्रिया चल 
रही है। उम्मीदवारों के बायोडाटा 
के एकत्र होने के बाद पैनल बनाया 
जाएगा। इस पैनल पर विचार करने 
के बाद तीन लोगों का पैनल बनाकर 
जयपुर भेजा जाएगा। अंतिम फैसला 

पार्टी मुख्यालय जयपुर से होगा।
त्रिभुवन सिंह भाटी ने कहा- पार्टी 

संगठन योग्य, सक्रिय और जनसेवा 
के प्रति समर्पित कार्यकर्ताओं को 
प्राथमिकता देगा। उन्होंने कहा कि 
पंचायत स्तर पर भाजपा को मजबूत 
बनाने और अधिकाधिक सीटों पर 
विजय सुनिश्चित के लिए संगठन 
पूरी सक्रियता से कार्य कर रहा है।

वहीं प्रधानमंत्री नरेंद्र मोदी के 
सार्वजनिक जीवन के 25 वर्ष पूरे 
होने पर भारतीय जनता पार्टी की 
ओर से बुधवार को ‘सेवा ज्योति 
यात्रा’ का आयोजन किया गया। 
दशहरा मैदान में कार्यक्रम का 
आयोजन किया गया, जिसमें पीएम 
मोदी का वर्चुअली प्रसारण किया 
गया। कार्यक्रम में बड़ी संख्या 
में भाजपा कार्यकर्ता और युवा 
मौजूद रहे। भाजपा प्रदेश महामंत्री 
एवं जिला प्रभारी भूपेंद्र सैनी ने 
प्रधानमंत्री नरेंद्र मोदी के 25 वर्ष 
के सार्वजनिक जीवन और उनके 
नेतृत्व की सराहना की। कार्यक्रम 
के बाद मसाल जुलूस भी निकाला 
गया, जो शहर के विभिन्न मार्गों से 
होते हुए गुजरा। कार्यक्रम में प्रदेश 
महामंत्री भूपेंद्र सैनी, महापौर प्रसन्न 
मेहता सहित अन्य मौजूद रहे।

दशहरा महोत्सव में अखाड़ों के के 
लिए कानराज संयोजक मनोनीत

सभी प्रतिभागियों को 
किया सम्मानित

जूम न्यूज }सिरोही

पीएम श्री राजकीय बालिका उच्च 
माध्यमिक विद्यालय सिरोही में 
ब्लॉक स्तरीय प्रबल कार्यक्रम 
उत्साह एवं गरिमापूर्ण वातावरण 
में सम्पन्न हुआ। कार्यक्रम में 
ब्लॉक के 24 विद्यालयों से आए 
46 बालक-बालिकाओं ने प्रबल 
कार्यक्रम की थीम पर अपनी-
अपनी विषयवस्तु के अनुरूप 
प्रभावी प्रस्तुतियां देकर प्रतिभा 
का प्रदर्शन किया।प्रतियोगिता एवं 
पीएम श्री प्रभारी गोपाल सिंह राव 
पोसालिया ने बताया कि समारोह 

में सीबीईओ रतीराम प्रजापत, 
यूसीईओ आशुतोष व्यास, आरपी 
कल्पेश कुमार एवं उप प्रधानाचार्य 
श्रीमती सुमन कुमारी का आतिथ्य 
रहा। 

अतिथियों ने मां शारदे के 
समक्ष दीप प्रज्वलित कर एवं पुष्प 
अर्पित कर कार्यक्रम का शुभारंभ 
किया।सीबीईओ रतीराम प्रजापत 
ने संबोधित करते हुए वर्तमान 

समय में कौशल विकास की 
महत्ता पर प्रकाश डाला।यूसीईओ 
आशुतोष व्यास ने आर्टिफिशियल 
इंटेलिजेंस (एआई) एवं 
प्रौद्योगिकी के विकास से होने वाले 

लाभ और संभावित चुनौतियों 
पर विद्यार्थियों को महत्वपूर्ण 
जानकारी दी।प्रतियोगिता के 
निर्णायक उप प्रधानाचार्य 
रामावतार, कमलेश डाबी एवं 
तृप्ति डाबी रहे। प्रतियोगिता में देवी 
कुमारी खीमाराम, राजकीय उच्च 
माध्यमिक विद्यालय कृष्णगंज 
ने प्रथम, शिवानी कुमारी दिनेश 
कुमार, राजकीय उच्च माध्यमिक 
विद्यालय मोहब्बत नगर ने द्वितीय 
तथा रूपल कुंवर भरत सिह ने 
तृतीय स्थान प्राप्त किया।कार्यक्रम 
के दौरान सभी प्रतिभागी बालक-
बालिकाओं को प्रशस्ति पत्र एवं 
स्मृति चिन्ह भेंट कर सम्मानित 
किया गया। वहीं विभिन्न विद्यालयों 
से आए प्रभारी शिक्षकों को 

भी स्मृति चिन्ह देकर उनके 
सहयोग के लिए बहुमान किया 
गया।कार्यक्रम को सफल बनाने 
में उप प्रधानाचार्य श्रीमती वर्षा 
त्रिवेदी, अनिता चव्हाण, देवी 
लाल, महेंद्र कुमार प्रजापत, प्रतिभा 
आर्य, कीर्ति कुमार सोलंकी, गणेश 
देवासी, रमेश कुमार बामणिया 
सहित विद्यालय परिवार का विशेष 
योगदान रहा। कार्यक्रम के पश्चात 
सभी प्रतिभागियों एवं अतिथियों के 
लिए सहभोज का आयोजन किया 
गया।कार्यक्रम प्रभारी गोपाल सिह 
राव पोसालिया ने आयोजन को 
सफल बनाने में सहयोग देने वाले 
सभी अतिथियों, निर्णायकों, प्रभारी 
शिक्षकों, प्रतिभागियों एवं विद्यालय 
परिवार का आभार व्यक्त किया।

ब्लॉक स्तरीय प्रबल कार्यक्रम: प्रतिभागियों ने प्रबल थीम पर प्रस्तुतियों से दिखाई प्रतिभा

जूम न्यूज }जैतारण

अंबुजा सीमेंट लिमिटेड, 
राबड़ियावास (अदाणी समूह) में 
बुधवार, 7 अक्टूबर 2026 को 
कर्मचारी भविष्य निधि संगठन 
(ईपीएफओ) के द्वारा भविष्य 
निधि से संबंधित विभिन्न प्रावधानों, 
प्रक्रियाओं एवं अनुपालन विषयों पर 
विशेष जागरूकता एवं संवाद बैठक 
का आयोजन किया गया। कार्यक्रम 
में प्रधानमंत्री विकसित भारत 
रोजगार योजना, विश्वास योजना 
2026, कर्मचारी नामांकन योजना 
2026 एवं भविष्य निधि के नवीन 
प्रावधानों के संबंध में जानकारी दी ।

कार्यक्रम में मुख्य अतिथि के 
रूप में क्षेत्रीय भविष्य निधि आयुक्त, 
पाली श्री अनिल तिवारी उपस्थित 
रहे। उनके साथ प्रवर्तन अधिकारी 
श्री आर. डी. मीणा एवं श्री सुमित 
सांखला भी मौजूद रहे। अंबुजा 
सीमेंट लिमिटेड, राबड़ियावास की 
ओर से प्लांट HR हेड श्री शरद 
कुमार सिंह, श्री कृष्णा राव गेट्टम,  
तथा टीम एचआर ने कार्यक्रम में 
सहभागिता की। बैठक का मुख्य 

उद्देश्य कर्मचारियों, ठेकेदारों एवं 
संबंधित प्रतिनिधियों को ईपीएफ 
से जुड़े नियमों, अनुपालन संबंधी 
आवश्यकताओं, ऑनलाइन 
प्रक्रियाओं, दावों के निपटारे 
तथा कर्मचारियों को मिलने वाले 
सामाजिक सुरक्षा लाभों के संबंध में 
जागरूक करना तथा भविष्य निधि से 
जुड़े विभिन्न विषयों एवं समस्याओं 
का आपसी संवाद के माध्यम से 
समाधान सुनिश्चित करना था। 
कार्यक्रम के दौरान ईपीएफओ 
अधिकारियों ने ‘विश्वास-2026’ 
अभियान के उद्देश्यों के साथ-
साथ कर्मचारी भविष्य निधि से 

संबंधित महत्वपूर्ण प्रावधानों, पीएफ 
अनुपालन, ऑनलाइन प्रक्रियाओं 
तथा कर्मचारियों को मिलने वाले 
सामाजिक सुरक्षा लाभों के बारे में 
विस्तार से जानकारी दी। भविष्य 
निधि से संबंधित प्रक्रियाओं को 
अधिक सरल, पारदर्शी एवं प्रभावी 
बनाने तथा संबंधित मामलों के 
समयबद्ध समाधान के विषय में भी 
मार्गदर्शन प्रदान किया गया।

बैठक के दौरान उपस्थित 
ठेकेदारों एवं संबंधित प्रतिनिधियों ने 
भविष्य निधि, ऑनलाइन प्रक्रियाओं, 
दावों के निपटारे तथा अनुपालन 
से जुड़े विभिन्न सवाल एवं 

जिज्ञासाएं रखीं, जिनका ईपीएफओ 
अधिकारियों द्वारा समाधान करते 
हुए आवश्यक मार्गदर्शन दिया गया। 
अधिकारियों ने सभी नियोक्ताओं 
एवं संबंधित पक्षों से ईपीएफ नियमों 
का समयबद्ध एवं पारदर्शी तरीके 
से अनुपालन सुनिश्चित करने का 
आह्वान किया। इस अवसर पर 
ईपीएफओ अधिकारियों एवं अंबुजा 
सीमेंट लिमिटेड की एचआर टीम 
के बीच भविष्य निधि अनुपालन, 
कर्मचारियों के हितों की सुरक्षा, 
सामाजिक सुरक्षा योजनाओं का 
लाभ पात्र कर्मचारियों तक पहुंचाने 
तथा ईपीएफओ से संबंधित 

प्रक्रियाओं को और अधिक सुगम 
बनाने जैसे महत्वपूर्ण विषयों पर 
सार्थक संवाद हुआ।

कार्यक्रम में उद्योग एवं 
ईपीएफओ के बीच बेहतर समन्वय, 
संवाद एवं सहयोग को बढ़ावा 
देने तथा कर्मचारियों में सामाजिक 
सुरक्षा से संबंधित जागरूकता को 
और मजबूत करने पर विशेष जोर 
दिया गया। अंबुजा सीमेंट लिमिटेड, 
राबड़ियावास द्वारा इस प्रकार के 
जागरूकता कार्यक्रम को कर्मचारियों 
के हितों की सुरक्षा और प्रभावी 
वैधानिक अनुपालन सुनिश्चित 
करने की दिशा में एक महत्वपूर्ण 

पहल बताया गया। प्लांट HR हेड 
श्री शरद कुमार सिंह ने कहा कि 
श्री अनिल तिवारी जी, RPFC, के 
साथ श्री आर. डी. मीना जी और श्री 
सुमीत सांखला जी, EPFO, DO 
पाली का हमारी साइट पर पधारना 
और हमारे कॉन्ट्रैक्टर्स के लिए इतना 
मूल्यवान और ज्ञानवर्धक जागरूकता 
सत्र आयोजित करना हमारे लिए 
सौभाग्य की बात है। यह सत्र 
अत्यंत जानकारीपूर्ण था और इसने 
PMVBRY, VISHWAS और 
EEC के तहत हाल के संशोधनों, 
वैधानिक आवश्यकताओं और 
संबद्ध लाभ योजनाओं पर अधिक 
स्पष्टता प्रदान की। 

आपका बहुमूल्य मार्गदर्शन और 
व्यावहारिक व्याख्या निश्चित रूप से 
हमारे कॉन्ट्रैक्टर्स को अनुपालन को 
मजबूत करने और अनजाने में होने 
वाली चूक से बचने में मदद करेगी। 
श्री सिंह ने कहा कि इस प्रकार की 
बातचीत साइट पर EPF अनुपालन 
के प्रति अधिक जागरूकता पैदा करने 
और प्रभावी व स्थायी अनुपालन की 
संस्कृति को बढ़ावा देने में अत्यंत 
सहायक है।

राबड़ियावास में जागरूकता एवं संवाद बैठक आयोजित

नेत्रहीन विद्यार्थियों को स्मार्टफोन वितरित 
करने पर राजाराम चौधरी सम्मानित

जूम न्यूज }जोधपुर

हैल्थ वेल्फेयर संस्थान के सचिव राजाराम चौधरी द्वारा नेत्रहीन 
विद्यार्थियों की शिक्षा में सहयोग के उद्देश्य से 50 विद्यार्थियों को 
निःशुल्क स्मार्टफोन वितरित किए गए। स्मार्टफोन मिलने से विद्यार्थियों 
को अध्ययन एवं शैक्षणिक सामग्री तक पहुंच बनाने में सहायता 
मिलेगी। इस सराहनीय कार्य के लिए जोधपुर जिला कलेक्टर ने हैल्थ 
वेल्फेयर संस्थान के सचिव राजाराम चौधरी को सम्मानित किया। 
इस अवसर पर नेत्रहीन संस्थान की अध्यक्ष सुशीला बोहरा सहित 
अन्य गणमान्यजन उपस्थित रहे। राजाराम चौधरी ने कहा कि दिव्यांग 
विद्यार्थियों को शिक्षा के क्षेत्र में आगे बढ़ने के लिए आवश्यक संसाधन 
उपलब्ध कराना संस्थान का प्रमुख उद्देश्य है। 

विकास कार्यों की चर्चा में आज भी सर और 
सतलाना पंचायतों के पूर्व सरपंचों का जिक्र

जूम न्यूज }जोधपुर

विधानसभा लूणी क्षेत्र की ग्राम पंचायत सर और सतलाना में पूर्व 
में हुए विकास कार्यों को लेकर स्थानीय स्तर पर आज भी चर्चा 
सुनने को मिलती है। ग्रामीणों के अनुसार सर पंचायत के पूर्व सरपंच 
भंवर पटेल तथा सतलाना के पूर्व सरपंच 
भलाराम पटेल के कार्यकाल में विभिन्न 
विकास कार्यों को गति मिली और पंचायतों 
में बुनियादी सुविधाओं से जुड़े कार्य करवाए 
गए। ग्रामीणों का कहना है कि पंचायत स्तर 
पर सड़क, नाली, सार्वजनिक सुविधाओं 
सहित विकास से जुड़े कार्यों को लेकर दोनों 
पूर्व सरपंचों के कार्यकाल को आज भी 
याद किया जाता है। बच्चों से लेकर बुजुर्गों 
तक स्थानीय लोगों के बीच इन दोनों पूर्व सरपंचों के कार्यकाल और 
विकास कार्यों की चर्चा होना पंचायतों में उनके कार्यों की स्थानीय 
स्मृति को दर्शाता है। 

ब्रीफ न्यूज

कविता व विष्णु ने हासिल किया प्रथम स्थान, जिला स्तर पर करेंगे ब्लॉक का प्रतिनिधित्व

भाजपा ने पंचायत चुनाव में 
कैंडिडेट चयन प्रक्रिया की शुरू

